
Dewleta tirke ya îşgalkere awanbîyayîşê xo ra heta 

ewro Kurdîstan de verva şarê kurd hêrîşê qirkerdişî 
pêk arde û wazena şarê kurd bi temamî çinê bikera. 
Seba naye zî şerê taybet û qilêrinî rayir bena. Hetêk 
ra teberê sînoranê xo... Hêlîn Uzel / R.9

Neyarê şarê xo reyde têkilî meronê
Piştî projeya wezareta çand û turîzmê ya tirk qeyûm 

û mutahîdê xwe yê kayseriyî, sloganek bi bedena 
Amedê ve daliqandine: "Sur yeniden diriliyor." Kur‐
diya wê; Sûr ji nûve vedije. Sala 2015’an UNESCO 
beden a Amedê, taxên nav... Seyîdxan Anter / R.8

De hema ji Haçaturyan bibipirsin
Di sedsala 21’ê de, tevî çewisandin û hewldanên 

bişaftin û asîmîlasyonê, xweparastina zimanê 
kurdî hêjayî lêkolînê ye. Helbet sedema vê ew e 
ku xwedî rîşeyên qedîm û bi hêz e. Her wiha jiyanî 
ye û gelek caran mirov... Nurhaq Gulbahar / R.2

Roja Kobanê li cîhanê pîroz be 
Şoreşa Rojava, bi felsefe û paradîgmaya konfederalîzma demokratîk a Rêberê PKK’ê Abdullah Ocalan bi ruh bû. Yekem car 
ji bo gelên Rojhilata Navîn çareseriyeke mayinde afirand. Piştî berxwedana dîrokî ya li dijî çeteyên DAIŞ'ê bi ser ket di sala 
2014’an de 1'ê Mijdarê Roja Kobanê ya Cîhanê hat îlankirin, kurdistanî û gelê cîhanê vê rojê bi coş pîroz dikin... R.7

Di 28‐29’ê tebaxê de hêzên Par‐
tiya Demokrat a Kurdistanê (PDK) 
koma HPG’ê ya ji 7 kesan pêk 
dihat li herêma Xelîfanê xist ke‐
mînê. Di kemînê de 5 HPG’iyan ji‐
yana xwe ji dest dan û yek jî 
birîndar dîl ket. Dayikên ku zaro‐
kên wan jiyana xwe ji dest dane 
28 roj in li dergehê sînorê Sêmal‐
kayê li ser sînorê başûrê Kurdis‐
tanê kon vedane û dixwazin PDK 
cenazeyên zarokên wan bide... R.6

PDK hevkarî û sûcê xwe vedişêre 
Beriya çend rojan li Amedê bi malova‐
niya pirtûkxaneya Payîzê û bi pêşengiya 
Komeleya Wêjekarên Kurd, Komeleya 
Nivîskarên Mezopotamya û PEN a Kurd 
çalakiyeke watedar hat lidarxistin. Di wê 
çalakiyê de çend nivîskarên kurd pirtû‐
kên nivîskarên di zindanan de îmze kirin. 
Der barê vê çalakiyê de me hevpeyvînek 
bi sekreterê giştî yê Komeleya Nivîskarên 
Mezopotamyayê Ahmet Çelîk re kir. Di 
24’ê cotmehê de li Amedê li pirtûkxa‐
neya Payîzê ji hêla Komeleya Wêjekarên 

Kurd, Komeleya Nivîskarên Mezopo‐
tamya û PEN a Kurd ve ji bo alîkariya gir‐
tiyên di zindanan de çalakiyek hat 
lidarxistin. Pirtûkên; Menaf Osman, 
Medya Yaklav, Mizgin Ronak, Ehmedê 
Bilokî û Ahmed Huseyîn ji hêla nivîskarên 
her du saziyan ve hat îmzekirin. Ji van 
pirtûkan hinek jê ev in; Pirtûka herî nav‐
dar a ku ji aliyê Menaf Osman ve hatiye 
wergerandin ‘Hezar û Yek Şev’ e. Ev pir‐
tûk heta niha bi dehan zimanê... 
Hevpeyvîna Rizoyê Xerzî / R.4

Em li nivîskarên girtî xwedî derkevin

Birayê Ocalan Mehmet Ocalan û 
parêzerê Ocalan Cengîz Yureklî, 
der barê cezayê "voltayê" ku li 
Ocalan hatiye birîn, axivîn. Meh‐
met Ocalan destnîşan kir ku 2 sal 
in bi Ocalan re hevdîtin nekirine û 
serlêdanên wan nayên qebûlkirin 
û wiha got: “Qedexeyeke giştî 
heye. Cezayê ‘voltayê’ ne qanûnî 
ye. Ji bo qedexeyê hincetan çêdi‐
kin. Ji bo werzişê bi qasî saetekê ji 
hucreya xwe derdikeve. Cihê ku lê 
‘volta’ diavêje teng e. Bi qasî ode‐
yekê ye. Li Tirkiyeyê ji bo hemû gir‐
tiyan çi tê kirin bila ji bo Serok jî 
heman tişt bê kirin. Em tiştekî 
cuda naxwazin. Lê Ocalan bi tec‐
rîdê ji cîhanê qut dikin... R.3

Bi tecrîdê ji 
cîhanê qut dikin 

Dewleta tirk di bin navê şerê li dijî 
tevgera kurd li bakurê Kurdistanê li 
dijî civakê mekanîzmaya şerê tay‐
bet a qirêj xistiye dewrê. Ji bo ev 
mekanîzmaya şerê taybet li he‐
remê baş bixebite jî hemû saziyên 
dewletê bi hev re di nav senkronî‐
zeyekê de kar dikin. Bi tifaqa qirêj 
a AKP‐MHP’ê asta kiryarên li dijî 
gelê kurd jî zêde bûn. Li bakurê 
Kurdistanê bi destê esker û polîsên 
ji aliyê dezgeha şerê taybet ve ha‐
tine perwerdekirin, gelek sûcên 
qirêj ên li dijî civakê pêk tên. Ev sa‐
ziya ku di bin kodînatoriya MÎT’ê û 
Wezareta Karên Hundir hatiye rê‐
xistinkirin yekem armanca wê 
ciwan in... Felemez Ulug / R.6

Rastiya dewletê  
û şerê qirêj 

Huner wek çalakî û rêbaza xwe‐
hekirina mirov, pêşîlêgirtina 
biyanîbûna bi xwezayê re, di 
navbera heyînên xwezayî û awayê 
hebûna wan de xwewatedarkirinê 
derketiye holê. Bêguman huner 
aliyê herî kûr, hevgirtî û têkel ê 
xwedîçandbûna ku mirovahiyê di 
tevahiya pêvajoya hebûna xwe de 
afirandiye. Ji ber ku derfeteke 
xwederbirînê ya ew qas xurt e, rol 
û pêşengiya hunerê ya di nav 
hebûna civakî de her tim roleke 
sereke bûye. Ji ber ku têkiliya ku bi 
civakê re saz kiriye ew qas strate‐
jîk, sereke û pêşeng e, bêguman 
bandoreke mezin li helwesta 
hunermend... Îlham Bakir / R.11

Hunera civaka 
demokratîk

Penceşêra ûterûsê 
(malzarok)'... R.12

ŞÎNDAR AKINCI

Tecawizê sîstematîze dikin
Li Kurdistanê di salên dawî de çawişên pispor zêdetir bi bûyerên kuştin, tacîz, 
tecawizê têne nasîn. Herî dawî çawişekî pispor li Wanê dest dirêjî 2 xwendekarên 
keç kir. Li gor daneyên sala 2020'î yên Platforma Em ê Cînayetên Jinan Rawestînin 
(KCDP), 94 jin bi taciz û tecawizê re rû bi rû mane û 49 zarok jî bi êrîşa cinsî re rû 
bi rû mane. Ev bi taybetî li Kurdistanê ji aliyê polîs û çawişên pispor ve pêş ket. 
Mirov aşkera dibîne ku polîs û çawişên pispor bi tacîz û tecawizê derdikevin pêş. 
Bi destên çawişên pispor fuhûş tê kirin û tora tiryakê tê pêşxistin. Lê piraniya çaw‐
işên pispor ên sûc dikin nayên cezakirin û li kolanan serbest digerin. Di destpêkê 
de tên binçavkirin, lê piştî çend rojan tên berdan û serbest digerin... R.3

Bi minasebeta mezûniyeta beşa yekemîn a xwendekarên Zanîngeha Kobanê, şahiya mezûniyetê hat lidarxistin. Hevseroka Zanîngeha Kobanê Şêrîn Mislim di merasîmê 
de axivî û wiha got: "Vekirina Zanîngeha Kobanê piştî şerê li bajêr gaveke pîroz û dîrokî ye. Bi hatina Roja Kobanê ya Cîhanê re, em berxwedana ku li vî bajarî hatiye 
nîşandan, bi bîr tînin. Em hêvîdar in ku di nava vê şoreşê de ji bo herêm û civaka xwe xebateke xurt bikin û bi pênûs û ramanên xwe têbikoşin.”... R.3

Xwendekarên Zanîngeha Kobanê mezûn bûn 

Bi sedan sal in bi destê desthilatdaran li dijî 
çanda gelê kurd polîtîkayên bişaftinê tên 
meşandin, çi bi awayekî tundiya fizîkî be çi 
bi rêya şerê taybet be hewl didin çandek bi 
navê kurdîtiyê li holê nemîne. Her kêliyê 
hewl didin çanda kurdan bidin jibîrkirin, ji 
ber ku tunekirina çandê tunekirina wî gelî 
ye. Gava yekemîn bi qedexekirina zimanê 

kurdî dan despêkirin, qedexekirina navên 
kurdî, cil û bergan, heta talana daristanan 
hemû şerê teybet e ku li ser kurdan didin 
meşandin. Dapîrên bi qasî çinarên dora 
çeman bikok in li ser vê axê bi rêya hel‐
best, çîrok, stran û axaftina bi zimanê da‐
yikê, li xwekirina cilên kurdî yên folklorî û 
pîrozkirina cejnên me yên salane çanda 

kurdî parastin. Dayikan her êvar, li ber 
agirê findan zarokên xwe li derdora xwe 
kom dikirin û çîrokên dapîrên xwe û serpê‐
hatiyên kurdan ji wan re digotin. Yek ji wan 
jî pîra Hedle Fecir e ya 80'ê salî ya ji kan‐
tona Kobanê ye û niha li taxa Şêx Meqsûd 
a bajarê Helebê dimîne. 

Pîra Hedle her dem neviyên xwe li der‐
dora xwe kom dike û helbestan ji wan re 
dibêje. Zarok jî bi kêfxweşiyek mezin guh‐
darî dapîra xwe dikin.   

Pîra Hedle diyar kir ku bi armanca pa‐
rastina çanda kurdî neyê jibîrkirin her roj 
ew zarokan li derdora xwe kom dike û çî‐
roka ji wan re dibêje û ev tişt anî ziman: 
“Di demên borî de, her roj dayika me, em 
li derdora xwe kom dikirin û çîrok ji me re 
digot. Tiştê ku ez ji dayika xwe fêr bûme 
niha ji zarokan re dibêjim da ku di warê ex‐
laqî de sûdê jê bigirin û çanda xwe ji bîr 
nekin. Ez bi hêvî me ku hemû dayik çîrokan 
ji zarokên xwe re bêjin. Ji ber xwesteka da‐
girkeran ew e çanda me tune bikin. Ez pir 
cureyê çîrokan dibêjim, taybetî jî çîrokên 
çandî û dîrokî yên dapîra min ji me re go‐
tine ku di pir nifşan de derbas bûye.”  

Çavkanî: Nû Jinha 

Di sedsala 21’ê de, tevî çewisandin û hewl‐
danên bişaftin û asîmîlasyonê, xweparas‐
tina zimanê kurdî hêjayî lêkolînê ye. Helbet 
sedema vê ew e ku xwedî rîşeyên qedîm û 
bi hêze. Her wiha jiyaniye û gelek caran 
mirov hest dike weke ku dilê jiyanî di nav 
zimanê kurdî de lê dixe. Ji ber ku gelekî 
zindî ye, di hin têgîn û peyvan de mirov di‐
heyîre bi vê zindîbûn û jiyanbûyîna ziman. 
Jiyan peyv û têgînên kurdî rêsane, xweza 
henaseya zindîbûnê di nav ziman de ava ki‐
riye. Xweza xwe di ziman de çêkîriye bi dilê 
xwe. Ji ber wê ye ku dema mirov hin pey‐
van dibihîse, tenê weke peyvên razber, sar 
an jî ji xwe dûr nikare bigre dest. Di nî‐
venga jiyanê de afirîne û di nîvenga jiyanê 
de pênaseya herî xwerû didin ber dest. 

Yek ji peyvên qedîm ku bi taybetî li he‐
rêma Botanê tê bikaranîn ji bo ku em bika‐
ribin hêza peyvê û girêdana wê bi jiyanê re 
baştir fêm bikin peyva ‘Dara Kêmnar’ e. 
Xweza û jiyan xwe di zimanekî de çawa di‐
afrînin di vê peyvê de xwe nîşan dide. Dara 
Kêmnar pênaseya darekê ye ku ne li gorî 
fêkî yan jî sûdeke ku ew dar dide pêk ha‐
tiye. Navê Dara Kêmnar ji wesif an jî ji 
rewşa darê afiriye. Nar di nav raman, wêje 
û dîtinê de weke agir, weke nefes ango 
weke jiyanê hatiye pênasekirin. Weke rî‐
şeya kevintir jî ji ‘ar’ pêk hatiye. Ar bi xwe 
agir e. Germahiya ruh û nefesê ye ku dide 
laş, dide cisim. Kêmnar jî kêmbûna vê yekê 
ye, yanî kêmbûna agir, nefes, jiyanê ye. 
Dara Kêmnar ji wan daran re tê gotîn ku 
nîv zîndî û nîv mirî ye. Ne bi xemleke 
temam e û ne jî teslîmê mirinê bûye. Bi go‐
tîneke dîn nîvmirî û nîvzindî ye. Ev rewşeke 
wisa ye ku Dara Kêmnar demsalê ji dest 
daye, hay ji kêliya ku têde ye nîne, tîne bîra 
mirov. Dara Kêmnar pênaseya di nav 
hebûn û tunebûnê de ye. 

Dibe ku dilê me biêşîne lê ev wesfa 
Dara Kêmnar weke gel, gelê me yê kurd 
tîne bîra mirov. Di rewşa parastina hebûna 
xwe de, di têkoşîna me de, di helwest û xî‐
reta me de, di zîman de, weke pênase 
rewşa me jî hinek dişibe rewşa Dara Kêm‐
nar. Li aliyekî dilê me bi agirê serhildanê di‐
kele, li aliyê din dilê me bi destê ku di 
kelepçeya dijmin de dixwaze ew dilê ji agir 
vemirîne jî dibîne. Li aliyekî ji bo zimanê 
qedîm bedêlên giranbûha tên dayîn lê li 

aliyekî din êdî pîrik û kalikên me diçin ser 
rêça neviyên xwe û bi wan re bi zimanê 
serdestên xwe diaxîvîn. Li aliyekî ji bo jiya‐
neke bi rûmet lûtkeyên çiyayan tên hejan‐
din lê li aliyê din ji bo dagirkeran dibin 
rêber da ku dijmin lûtkeyên çiyayan bi dest 
bixin. Li aliyekî xeyala jiyaneke azad bi ser‐
berzî tê honandin lê li aliyekî din ji bo nanê 
rojê xulamtiya xwînmijan tê kirin. Li aliyekî 
helwest û xîret bê minet dixin nav çavên 
deshilatdaran lê li aliyekî din lavekirina 
bermahiyên ji sofra serdestan tê kirin. Li 
aliyekî dayika Denîz Poyraz diqîre û dibêje 
‘Li şûna Denîzê bi hezaran Denîz tên’ li ali‐
yekî din dayikên li ber avahiya HDP’ê di nav 
lîstikên qirêj de digevizin. Li aliyekê di tu‐
nelên şer de li hember çekên kîmyewî û 
gazên bijehr kêlî bi kêlî, şane bi şane şer tê 
lidarxistin û li aliyê din bi bêbextane xencer 
di piştê de tê çikandin. Li aliyekî şoreş li 
aliyê din îxanet, li aliyekî serfirazî li aliyê 
din fêlbazî. Li aliyekî helwest û xîret, li aliyê 
din xwînmijî. 

Mînakên wiha dikarin bêne zêdekirin û 
her wiha hem di çîroka takekesî de û hem 
jî di warê neteweyê de bi awayekî rojane 
mînakên vê tên dîtin. Lê ruxmî vê yekê jî bi 
palpişteya ewqas zilhêzan nikarin ji nav 
bibin. Ji ber ku rîşe xurt e, ji ber ku dîtin û 
ramana serdemê di dest de ye û her wiha 
ji ber ku yên diceng in hene. Ev aliyê me yê 
zindî ye, aliyê me yê jiyanê ye. Îca em ji bo 
kêliyekê be jî bifikirin bê heke ew nîvê din 
yê ku hişke, nahêle ew jiyana bi navê he‐
bûna xwe ava bibe heke ji bo carekê be jî li 
gorî aliyê din lê bide wê çawa be. Gelo wê 
çi hêzek biafire û wê çawa li derdora xwe 
jiyanê zêde bike. Her wiha ne tenê ji bo 
xwe, wê çawa li ser vê axa qedîm hêviyeke 
mezin ava bike ku jiyan lê furiya ye. 

Di nav vê duryanê de hilbijarde, bêgilî û 
gazinc hilbijardeya me ye. Divê her yek ji 
me, ji xwe bipirse bê gelo ez ya/yê kîjan 
aliyê me. Mirin an jiyan? 

*Nivîs ji malpera Rojnameya Welat hatiye 
wergirti

Dara kêmnarNurhaq Gulbahar

Yek ji rêya parastina çandê çîrok e

Ger mirov bixwaze civakekê ji 
hev belav bike, mekanîzmayek 
ku ji tiving, tang û topan bi 
bandortir heye. Li cihên ku çek 
têr neke desthilatdar mekanîz‐
mayek li dijî exlaq û nirxên 
mirovahiyê saz dike. Ev 
mekanîzma jî pergala ’tecaw‐
izê’ ye.  

Bûyerên tecawizê li cîhanê 
pirsgirêka herî mezin a civakan 
e. Lê tecawiz li Kurdistanê wek 
polîtîkayên şerê taybet ji aliyê 
dewletê ve tên meşandin. Bûy‐
erên tecawizê yên li Kurdistanê 
yekser girêdana xwe bi bîr‐
doziyê heye. Êrîşeke li dijî nas‐
nameya gelê kurd e. Dewlet 
dixwaze bi rêya tecewiza li ser 
jin û zarokan pergala exlaqî ya 
civaka kurd hilweşîne.  

Di bûyerên tecawizên li 
Kurdistanê de heta niha tu faîl 
nehatine girtin, berovajî ji aliyê 
dewletê ve hatine xelatkirin. 
Em ê bi hîn belgeyên fermî ku 
heta niha faîl nehatine ceza‐
kirin, polîtîkayên şerê taybet 
ên  li Kurdistanê çawa û bi çi 
rêbazan tê meşandin şênber 
bikin. 

Komeleya Mafên Mirovan 
(ÎHD) di sala 1997’an de, di 
dema binçavkirinan de li dijî  
tacîz û tecawizê buroyek 
alîkariya hiquqî ava kir. ÎHD’ê 
der heqê jinên ku rastî tacîz û 
tecawizê hatine bi raporan ji 
raya giştî re radigihîne. Li gorî 
raporên ÎHD’ê heta sala 
2019’an 105 jin rastî tacîzê û 
544 jin jî rastî tecawizê hatine. 
Li gor kurterastiya rapora 
ÎHD’ê hejmara kesên tewanbar 
bi vî rengî ne; 386 polîs, 125 
leşker, 33 tîmên taybet, 22 
cerdevan û 66 gardiyan in.  

Lê mixabin heta niha kesên 
ji van tawanbaran nehatine 
girtin.  

Aqilê dewletê ku bûyerên 
tacîz û tecawizan ji nedîtî ve tê, 
carek din nîşanî me dide ku 
bûyerên tacîz û tecawizan ne 
bûyerên ferdî ne, têkiliyên xwe 
bi mekanîzmaya dewletê re 
hene.  

Wek mînak; 
Kamîle O. di sala 1992’an 

de li navçeya Nisêbînê ya 
Mêrdînê di dema binçavkirinê 
de rastî tecawiza polîsan hat. 
Doza ku Kamîle O. di vê mijarê 
de vekiribû, bê encam ma.  

Şukran Esen di sala 1993‐
94’an de hat binçavkirin û rastî 
tecawizê hat. Ji ber tecawiza di 
bin çavan de têkildarî 405 leşk‐
eran doz hat vekirin. Lê doz di 
sala 2008 an de ji ber nebûna 
delîlên şênber bêencam 
bidawî bû.  

Serleşker Musa Çitil di 29’ê 
hezîrana 1993’an de li Amedê 
tecawizê Ş.A ya 16 salî kir.  

Leşker û cerdevanan di 
sala 1995’an de li navçeya 
Midyadê ya Mêrdînê Ş. A 
binçav kirin. Hefteyekê her roj 
li ber çavên xezûrê wê tecawizê 
wê kirin. Piştî ku hat berdan, 
dayika 3 zarokan Ş. A di 26’ê 
îlonê de xwe kuşt. Her wiha 
piştî wê xezûrê wê jî dawî li 
jiyana xwe anî. 

Cerdevan S. A di sala 
1996’an de li Amedê tecawizê 
R. K ya 10 salî kir.  

Di sala 2002’yan de 26 
kesan tecawizê  N. ya 13 salî 
kirin. Di nav wan 26 kesan de 
karmendên qaymeqam, esnaf 
û serleşker hebûn. Di çape‐
meniyê de ev bûyer wekî doza 
şermê jî tê zanîn.  

Rêvebera Şaxa Jinan a DE‐
HAP’a Stenbolê Gulbahar Gun‐
duz di 14’ê hezîrana 2003’an 
de hat revandin û rastî tecaw‐
izê hat.  

Cerdevan Abdulkerîm I. li 
gundê Xanîkan yê girêdayî 
Midyadê tecawizê Nurcan 
Fîdan dike. Nurcan Fîdan 2’yê 
tîrmeha 2013’an de dawî li 
jiyana xwe anî. Lê cerdevan hîn 
jî serbest e.  

Di 2013’an de li Qosera 
Mêrdînê çawişê pispor E. T 
tecawizê Ayşe Çeçen a 17 salî 
kir. Piştî tecawiza çawişê pis‐
por jina ciwan ji aliyê malbata 
xwe ve hat qetilkirin. Lê ne 
çawişê pispor û ne jî malbata 
wê tu kes ceza negirt û dosya 
hat girtin.  

Di 18’ê sibata 2021’ê de li 
navçeya Stewrê ya Mêrdînê, 
cerdevanên bi navê H.B û R. Ç  
ji ber tecawizê hatin 
binçavkirin. Lê piştî îfadeya 
cerdavan serbest hatin berdan.  

Polîsê bi navê Enes T. 
tecawizê karmend G. A. U kir. 
Lê polîs tenê ji kar hat avêtin.  

Çawîşê pispor Musa 
Orhan li Batmanê tecawizê 
Îpek Er kir û bû sedema mirina 
Er. Heta niha çawişê tecawiz‐
kar nehatiye girtin. 

Di 31’ê tîrmeha 2020’î de li 
Wanê çawişê pispor Tufan A. li 
wargeha zarokan tecawizê 
zarokek kir. Tufan A. hê jî 
serbest e. 

Di 15’ê tîrmeha 2020’î de li 
Şirnexê çawişê pispor Aslan A. 
dest avet zarokek 13 salî. Tevî 
delîlên şênber jî çawişê pispor 
serbest hat berdan.  

Li Kercewsê polîs, leşker û 
cerdevan jî di nav de 27 kes 
tecawizê zarokek 15 salî kirin. 
Zarok di 12’ê kanûna 2020’î de 
li dozgera Kercewsê gilî kir.  

Her wiha gelek bûyerên 
tecawizê yên nehatine 
qeytkirin û ser wan hatine 
girtin hene.  

Lê bi taybetî di 20 salên 
dawî de bûyerên tecawizê her 
diçin zêdetir dibin. Sedema vê jî 
polîtîkayên hikûmetê yên li 
hemberî  zarok û jinan in. 
Hikûmet di 20 salan de bi rêya 
guhertina qanûnan tecawiz‐
karan parast û bû sedema mi‐
rina bi sedan jin û zarokan. 

Herî dawî hikûmet bi 
betalkirina Peymana Stenbolê 
parastina xwe ya tecawizkaran 
derxist asta herî jor.  

Dema em bala xwe didin 
şiklê bûyerên li ser jin û 
zarokan xuya dike ku kesên 
tecawizkar hêza xwe ji dewlet 
û çekên wê digirin. Ew bûyerên 
tecawizê ne ji rêzê ne. Hiş‐
mendiya serdest bi van bûy‐
eran dixwaze dînamîkên civakê 
yên wek jin, zarok û ciwanan bi 
tacîz, tecawiz û hişbirê bê 
îrade bikin.  

Mekanîzmaya pergalê 
ya dijcivakî; tecawiz 

Li Kurdistanê di salên dawî de çawî‐
şên pispor zêdetir bi bûyerên kuştin, 
tacîz, tecawizê têne nasîn. Herî dawî 
çawîşekî pispor li Wanê dest dirêjî 2 
xwendekarên keç kir. Li gor daneyên 
sala 2020'î yên Platforma Em ê Cina‐
yetên Jinan Rawestînin (KCDP), 94 jin 
bi taciz û tecawizê re rû bi rû mane û 
49 zarok jî bi êrîşa cinsî re rû bi rû 
mane. Ev bi taybetî li Kurdistanê ji 
aliyê polîs, û çawişên pispor ve pêş 
ket. Mirov aşkera dibîne ku polîs, ça‐
wîşên pispor bi tacîz û tecawizê der‐
dikevin pêş. Bi destên çawîşên pispor 
fuhûş tê kirin û tora tiryakê tê pêşxis‐
tin. Lê piraniya çawişên pispor ên sûc 
dikin nayên cezakirin û niha li kolanan 
serbest digerin. Çend bûyerên dawî 
wiha ne:  

Di  7’ê tîrmeha 2020’î de Çawîşê 
Pispor Musa Orhan tecawizî Îpek Er a 
18 salî kir. Îpek Erê jî ji ber ku çawiş 

nehat cezakirin, di 7'ê tîrmeha 2020'î 
de xwe kuşt.  

Di 15'ê tîrmeha 2020'î de li Şir‐
nexê çawişê Pispor Aslan A. dest di‐
rêjî zaroka 13 salî kir.  

Di 12’ê kanûna 2020’î de li nav‐
çeya Kercewsê ya Êlihê 27 kesên ku 
leşker, polîs û cerdevan di nav de te‐
cawizî zarokeke 15 salî kirin.  

Di 31'ê tîrmeha 2020'î de li Wanê 
zarokekê li Navenda Şopandina Za‐
rokan (ÇÎM) îfade dabû ku çawîşê 
pispor Tûfan A. ê li Fermandariya Ta‐
bûra Tevgera Taybet a Cendirmeyan 
a Xarpêtê dimîne, tecawizî wê kiriye.  

 Di 2’ê tîrmeha 2013’an de Nûr‐
can Fîdan a 20 salî li gundê Xanika yê 
navçeya Midyada Mêrdînê piştî cer‐
devan Abdulkerîm Î. tecawizî wê kir, 
li malê xwe kuşt.  

Di 12’ê tîrmeha 2021’ê de, li 
Taxa Ataturkê ya navçeya Saman‐
dagê ya Hatayê çawişê Pispor Dûrak 
Erdal Orûç jina bi navê Derya Aldiç 
kuşt û piştre xwe kuşt. 

Di 25’ê cotmeha 2021’ê de li 
Wanê çawişê Pispor Talîp K. tecawizî 
2 xwendekarên lîseyê kir.  

Di 2’yê gulana 2021’ê de li nav‐
çeya Kanîreşê ya Çewligê çawîşê pis‐
por Ferhat K. ewil gef li R.O. xwar û 
piştre lê xist.   

Di 1’ê sibata 2021’ê de li Çewligê 
Merve A. ji aliyê çawişê pispor ve ha‐
tiye revandin întîhar kir.  

Di 9’ê sibata 2021’ê de ji ber kuş‐
tina Memhet Ûytûn ê 16 mehî ku li 
Cizîrê fîşeka gazê li serê wî ketibû û 
jiyana xwe ji dest da. Li çawişê pispor 
H. A. piştî 11 salan doz hat vekirin.  

Di 5’ê çileya 2021’ê de çawişê 
pispor Aslan A. di 14’ê tîrmeha 
2020’î de li Şirnexê tecawizî zaroka 
13 salî kir.  

Di 18'ê tîrmeha 2018'an de li ba‐
jaroka Xirwatê ya Geverê, çawişê 
pispor Alî Dalgiran jina 55 salî Surmî 
Înce kuşt.  

Li navçeya Hezo ya Êlihê çawişê 
pispor Zeynep Sevîm qetil kir.  

Ayşe Çeçen a 17 salî li navçeya 
Qoser a Mêrdînê ji ber destdirêjiya 
çawişê pispor E.T. ji aliyê malbatê ve 
hat qetilkirin.  

Li navçeya Kercewsê ya Êlihê cer‐
devan Mehmet Alî K. dest dirêjî za‐
roka 7 salî kir. 

Bi minasebeta mezûniyeta beşa 
yekemîn a xwendekarên Zanîn‐
geha Kobanê, şahiya mezûniyetê 
hat lidarxistin. Şahî li Hola Firatê ya 
li Kobanê bi amadebûna malbatên 
xwendekaran hat lidarxistin. Şa‐
hiyê bi rêzgirtinê dest pê kir. Piştre 
hevseroka Zanîngeha Kobanê 
Şêrîn Mislim got: "Vekirina Zanîn‐
geha Kobanê piştî şerê li bajêr ga‐
veke pîroz û dîrokî ye. Bi 
nêzîkbûna Roja Kobanê ya Cîhanê 
re, em berxwedana ku li vî bajarî 
hatiye nîşandan, bi bîr tînin. Em 
hêvîdar in ku di nava vê şoreşê de 
ji bo herêm û civaka xwe xebateke 
xurt bikin û bi pênûs û ramana 
xwe têbikoşin.” Piştre stranbêj 
Hisên Xanî stran pêşkêş kirin. Hel‐
bestvan Hemî Kobanê helbestek li 
ser têkoşîn, berxwedan û paras‐
tina zimanê dayikê pêşkêş kir û 
Dijwar Kobanê helbestek diyarî şe‐
hîdan kir, stranbêj Xelîl Can jî stra‐
nek pêşkêş kir. Di dawiya şahiyê 
de rêveberên zanîngehê bawerna‐
meyên xwendekaran dan. Piştre 
xwendekaran serdana Goristana 
Şehîd Dîcle kir. Li Zanîngeha Ko‐
banê 640 xwendekar hene û 30 
xwendekar derçûn. KOBANÊ  

Li bajarê Kurdistanê di salên dawî de çawişên pispor zêdetir 
bi bûyerên kuştin, tacîz, tecawizê têne nasîn. Herî dawî 
çawişekî pispor li Wanê dest dirêjî 2 xwendekarên keç kir 

Tecawizê sîstematîze dikin
Xwendekarên 
Zanîngeha Kobanê 
mezûn bûn 

Ji destpêka krîza Sûriyê ve hemû 
dewletên herêmê û navneteweyî 
destwerdan li ser Sûriyeyê bi rêya 
wekaletê kirin. Çima van dewletan 
destwerdan li erdnîgariyeke ewqas 
biçûk kirin? Aşkera ye ku destwer‐
dana dewletên herêmê û yên derve, 
ne ji bo azadiya gelê Sûriyeyê çêbûn. 
Lê ev yek bi salan plankirîbû. Sedsal 
di ser peymana Sykes‐ Pico re derbas 
dibe, Sûriye jî di nava vê peymanê de 
ye û ji ber wê hêzên hegemon ca‐
reke din dixwazin herêmê dîzayn 
bikin. 

 
Şoreş û krîza Sûriyeyê  
Bi destpêkirina tevgera Sûriyeyê 

û xwepêşandanên gel re, dewletên 
herêmê û yên derve bi destwerda‐
nan şoreş veguherîn krîzê. Her dew‐
letekê ajan û wekîlên xwe ji berê de 
çêkiribûn û bi krîzê re aktîf kirin. 
Berê şoreşa gelê Sûriyeyê veguhe‐
randin şerekî naxweyî û şoreş ji wa‐
teya wê dûr, pûç û vala kirin. Qaşo li 
dijî rejîma Baasê kom û artêş ava 
kirin lê berê wan dan herêmên Ro‐
java ku di wê demê de şênî û ciwa‐
nên Rojava parastina xwe ya 
cewherî dikirin. Hêzên xwe yên bi 
navên Yekîneyên Parastina Gel 
(YPG) û Yekîneyên Parastina Jin  
(YPJ) ava kirin. Wan herêm ji êrîşên 
li dijî gel parastin. Bi rojane ew hêz 
mezin dibû û êdî gel diparastin lê vê 
yekê têrê nekir ku pêşiyê li  dest‐
werdanên kûrkirina krîza Sûriyeyê 

bigire. Dewletên herêmê komên 
tundraw ava kirin û bi ser herêmê 
de şandin. Serê ewil Cebhet El‐
Nusra bû û piştre DAIŞ ava kirin. Çe‐
teyên rêxistina DAIŞ’ê ya terorîst ji 
hemû dewletan pêk dihat, her wiha 
ji pisporên şer û radîkalên îslamî û 
hwd. pêk dihatin. 

 
Berê xwe dan xweseriyê 
Li beramber rewş û krîza Sûri‐

yeyê şêniyên herêmên Rojava, Bakur 
û Rojhilatê Sûriyeyê Rêveberiya xwe 
ya Xweser a Demokratîk ava kiribûn. 
Herêmên navborî  ji aliyê ewlehî û 
aramiyê ve ji herêmên din ên Sûri‐
yeyê baştir û cudatir bûn. Piraniya 
welatiyên Sûriyeyê ku li cihên wan 
şer û pevçûn hebûn, berê xwe didan 
herêmên Rêveberiya Xweser. 

 
Êrîşên 15’ê îlona 2014’an 
Bi avakirina Rêveberiya Xweser 

re, rêveberiyê xwest herêmên Ro‐
java, Bakur û Rojhilatê Sûriyeyê bigi‐
hîne hev da ku şêniyên wan 
herêmên ji şer û krîza li Sûriyeyê bi‐
parêze. Lê çeteyên DAIŞ’ê yên bi 
piştgiriya yekser a dewleta tirk a da‐
girker kantona Kobanê bi fermanên 
dewleta tirk dorpêç kirin û êrîşeke 
hovane li dijî sivîlan di 15’ê Îlona 
2014’an de pêk anî. Ne dar, ne kevir, 
ne zarok ne jî jin ji êrîşan difilitîn. Di 
wê demê de çapemenî û hemû dez‐
gehên ragihandinê yên dewleta tirk 
û serokkomarê tirk Recep Teyyîp Er‐
dogan bi xwe jî tevî ku Kobanê û şê‐
niyên li hember DAIŞ’ê li ber xwe 

didan, digotin "Kobanê ket ha di‐
keve, Kobanê ji terorê rizgar bû.” Ar‐
manca dewleta tirk a sereke ji êrîşên 
çeteyên DAIŞ’ê ew bû ku vîna gelê 
Kurd têk bibe û herêmên Rojava ji 
hevûdu qut bike. Bi êrîşên hovane 
yên DAIŞ’ê re zêdetirî 300 hezar şênî 
koçber û penaber bûn, gelek ji wan 
şehîd, birîndar û astengdar bûn. 

 
Keç û xortên Kobanê 
Li dijî van êrîşan kurdistaniyên li 

derve û hundir li ser pêyan bûn û 
şervanên YPJ û YPG’ê li dijî mezinti‐
rîn û xetertirîn rêxistina terorê ya cî‐
hanê li ber xwe didan. Bi saya 
fedekariya keç û xortên Kobanê û 
hemû ciwanên çar parçeyên Kurdis‐
tanê ku bersiva banga seferberiya 
giştî ya ji bo Kobanê dabûn, Kobanê 
bi piştgiriya balafirên Koalîsyona 
Navneteweyî di 27’ê Çileya 2015’an 
de ji qirêjiya DAIŞ’ê hat rizgarkirin. 
Bi fedekariya jin û keçên Kurd, mîna 
Viyan Peyman, Viyana Amara û Arîn 
Mîrkan Kobanê ji çete û qirêjiya DA‐
IŞ’ê hat rizgarkirin. Di şexsê wan şe‐
hîdan de maske û rûyê DAIŞ, 
kapîtalîzm, hêzên hegemon û dew‐
leta tirk piştgirî didan radîkalîstan û 
tundrawan ku şerê gelê Kurd bikin, 
aşkera bûn. Keçên leheng hemû 
cîhan ji xetereya DAIŞ’ê rizgar kirin. 

 
Rizgarkirina Kobanê  
Berxwedan û rizgarkirina Kobanê 

bû stasyona têkçûyîna çeteyên DAIŞ 
û hevkarên wê. Destekdayîn û pers‐
pektîfên yekser ên Erdogan didan 

DAIŞ’ê hemû cîhan ditirsand. Bi vî 
awayî gef li her kesê dixwar 

Piştî ku Erdogan di Kobanê de şi‐
kest, bi çi awayî dibe bila bibe dix‐
waze herêmê dagir bike. Di van 
demên dawî de ji bo dagirkirina he‐
rêmên Til Rifet, Minbic û Kobanê, 
her wiha Til Temirê êrişên xwe û 
gefên xwe zêde kirine. Di 20 û 23’yê 
cotmehê de bi balafirên bêpîlot ere‐
beyên sivîl li Kobanê bombebaran 
kirin, di encamê de sivîl şehîd û birîn‐
dar bûn. 

Armanca gefên dewleta tirk a da‐
girker û Erdogan ew e ku krîz û qey‐
ranên xwe yên aborî, siyasî û civakî 
yên hundirîn derxin derve û beriya 
hilbijartinên serokatiyê yên Tirkiyeyê 
destkeftiyan qezenc bikin.  

 
Çima Kobanê? 
Dewleta Tirk a dagirker di şexsê 

DAIŞ’ê de di 2015’an de li Kobanê şi‐
kest, dixwaze şikestina xwe bi êrîş û 
bombebarankirina sivîlan bi firoke‐
yên bêpîlot qezenc bike. Dewleta tirk 
a dagirker bi hemû çekên xwe yên 
teknolojîk û kîmyewî nikare vîna gelê 
Kurd têk bibe, berovajî vê gef û êrî‐
şên wan dê dawî li wan bînin. Ji ber 
di Kobanê de şikest dixwaze Kobanê 
careke din dagir bike, heke karî. A 
din jî dixwazin nasîna Rêveberiya 
Xweser a ji hêla parlamentoya Kata‐
lonayayê ve û geşedanên siyasî yên ji 
bo Rojava sabote bikin û tevliheviyê 
li herêmê çêbikin. Dixwazin bi vî şê‐
weyî bibêjin Rêveberiya Xweser bi‐
kêrî birêvebirina herêmê nayê. 

Kobanê cihê têkçûna DAIŞ û dewleta tirk e

Rêberê PKK'ê Abdullah Ocalan ku 23 
sal in li Girtîgeha Tîpa F a Ewlehiya Bi‐
lind a Îmraliyê girtî ye, ji 27'ê tîrmeha 
2011'an ve bi hinceta "muxalefeta he‐
wayê" û "koster xerabe  ye” hevdîtina 
wî ya bi malbat û parêzerên wî re tê 
astengkirin. Parêzerên ku hemû serlê‐
danên wan hatin redkirin, hevdîtina 
wan bi Rewşa Awarte ya di 20'ê tîr‐
meha 2016'an de hate ragihandin re 4 
caran bi qedexekirina 6 mehan hate 
astengkirin. Pişt re di 23'ê îlona 2020'î 
de bi hinceta "Nexşerê" ya ku Ocalan 
di sala 2009'an de bi parastina xwe re 
ji Dadgeha Mafên Mirovan a Ewro‐
payê (DMME) re şandibû ji bo 6 
mehan hevdîtina wî ya bi parêzeran re 
hat qedexekirin.  

 Parêzerên ku serlêdanên wan ên 
hevdîtinê bi vê hincetê bê encam man 
hîn bû ku di çileyê de ji bo Ocalan ceza‐
yekî nû yê dîsîplînê hatiye birîn. Lê tevî 
ku ev ceza di 23'ê adarê de qediyaye jî 
ne bi erênî ne jî bi neyînî bersiv ji bo 
serlêdanên parêzeran nayê dayîn. Herî 
dawî beriya çend rojan hat hînbûn ku 
di sala 2018'an de ji ber "volta avêtiye’ 
cezayê disîplînê li Ocalan hatiye birîn. 
Hevdîtina bi Ocalan re 3 mehan bi hin‐
ceta vî cezayê hat qedexekirin. 

Birayê Ocalan Mehmet Ocalan û 
Parêzerê Ocalan Cengîz Yureklî, der 
barê cezayê "voltayê" ku li Ocalan ha‐
tiye birîn ji Ajansa Mezopotamyayê 
(MA) re axivîn. Mehmet Ocalan destnî‐
şan kir ku 2 sal in bi Ocalan re hevdîtin 
nekirine û serlêdanên wan nayên qe‐
bûlkirin. Ocalan destnîşan kir ku qe‐
dexe ne qedexeyên 2 mehan, 6 mehan 
û salekê ne û wiha got: “Qedexeyeke 
giştî heye. Ew bixwe tiştekî çêker ava 
dikin. Cezayê voltaavêtinê ne qanûnî 
ye. Ji bo qedexeyê hincetan çêdikin. Ji 
bo werzişê bi qasî saetekê ji hucreya 
xwe derdikeve. Cihê ku lê “voltayê” da‐
vêje teng e. Bi qasî odeyekê ye. Li Tirki‐
yeyê ji bo hemû girtiyan çi tê kirin bila 
ji bo Serok jî heman tişt bê kirin. Em 
tiştekî cihê naxwazin. Lê li Îmraliyê pê‐
kanîneke taybet heye." 

Parêzer û Endamê Buroya Hiqûqê 
ya Sedsalê Cengiz Yureklî jî anî ziman ku 
ew îtîraza Ocalan piştî bersîva Tirkiyeyê 
ku daye DMME’ê fêr bûn û wiha got: 
“Li aliyekî cezayê disîplînê didin Ocalan 
û li aliyê din şertên tecrîda wî giran 
dikin. Sedema vî cezayî bi helwesta 
Ocalan re girêdayî ye. Bi van cezayan û 
tecrîdê armanc dikin ku bi temamî Oca‐
lan ji jiyanê qut bikin Ev êrîş li dijî hemû 
aliyên jiyanê ne. Bi van êrîşan dixwazin  
ji jiyanê, hebûnê, hunerê û refleksên ji‐
yanê qut bikin. Di aliyê fîzîkî, ruhî, ra‐
manî û hestiyarî û civakî de dixwazin 
hemû hestên jiyanê bikujin. Dixwazin 
tecrîdê bikin rêbazek ji rêzê. Lê bi her 
awayî tecrîd îşkence ye. Tecrîdê wekî 
“mirina sipî” pênase dikin.”  

Yureklî, bal kişand ser şêwaza tec‐
rîdkirina Ocalan û wiha lê zêde kir: “Tu 
mînakên vê tecrîdê tune ne. Ev tecrîd 
berdewama komploya navdewletî ye. 
Ev ne organizasyona Tirkiyeyê ye. Per‐
gala tecrîdê pergala ku hêzên navdew‐
letî plan kirine û dixin meriyetê ye.” 
AMED

Fewaz Reşo 

Bi tecrîdê ji 
cîhanê qut dikin

Beriya çend rojan li Amedê bi malo-
vaniya pirtûkxaneya Payîzê û bi 
pêşengiya Komeleya Wêjekarên Kurd, 
Komeleya Nivîskarên Mezopotamya û 
PEN a Kurd çalakiyeke watedar hat li-
darxistin. Di wê çalakiyê de çend 
nivîskarên kurd pirtûkên nivîskarên di 
zindanan de imze kirin. Der barê vê 
çalakiyê de me hevpeyvînek bi 
sekreterê giştî yê Komeleya 
Nivîskarên Mezopotamyayê Ahmet 
Çelîk re kir.  
 

Ji kerema xwe re tu dikarî behsa 
armanca vê çalakiya ji bo firotina 
pirtûkên nivîskarên di zindanan de 
bikî, çima û çawa dest pê kir? 

Di 24’ê cotmehê de li Amedê li 
pirtûkxaneya Payîzê ji hêla Komeleya 
Wêjekarên Kurd, Komeleya 
Nivîskarên Mezopotamya û PEN a 
Kurd ve ji bo alîkariya girtiyên di zîn‐
danan de çalakiyek hat lidarxistin. 
Pirtûkên; Menaf Osman, Medya 
Yaklav, Mizgîn Ronak, Ehmedê Bilokî 
û Ahmed Huseyîn ji hêla nivîskarên 
saziyên me ve hat îmzekirin. Ji van 
pirtûkan hinek jê evin. Pirtûka herî 
navdar a ku ji aliyê Menaf Osman ve 
hatiye wergerandin ‘Hezar û Yek Şev’ 
e. Ev pirtûk heta niha bi dehan zi‐
manê cîhanê wergerên wê hatine 
kirin. Wergerek pir xweş û balkêş e, ji 
devê jinê, ji devê Şehrazadê ye. 
Pirtûka wî ya duyemîn jî ‘Sînor’ bû. 
Pirtûka Ehmedê Bilokî ‘Kezîreşkê’ 
(helbest), Ahmed Huseyîn ‘Zayîna bi 
Amûra Sertûj’ (helbest), Mizgîn 
Ronak ‘Sêv jî me dikujin’, ‘Rojhat’, 
‘Gorçiya ne em’ (helbest), Medya 
Yaklav ‘Welatê min’ (helbest) û hwd. 
Armanc piştgiriya girtiyên di zin‐
danan de ne û firotina pirtûkên wan 
bû. Bi vê çalakiyê me xwest ku em 
girtiyên nivîskar têxin rojeva gelê 
xwe û em balê bikîşinin ser wan. Ev 
zêdeyî mehekê bû ku me (her sê sazî) 
amadekariyên xwe dikirin. Bi vê mi‐
nasebetê me bi malbatên nivîskaran 
re hevdîtin û bi nivîskarên çalakger re 
civîn çêkirin. Em bi weşanxanan re 
peyivîn. Li ser medyaya dijîtal ji bo ku 
em bigihêjin gelê xwe me gav avêtin. 
Hevalên me yên wêjekar û nivîskar 
gelek kar û xebat kirin. Keda kê 
ketibe vî karî em spasiya xwe ji wan 
re dikin. Ger di kar û xebatê de kê‐
masiyek çêbûbe jî ji ber ku gava 
yekemîn bû, lê pir girîng bû.      

 
Ev çalakî ji aliyê gelê Amedê ve 

rastî eleqeyeke çawa hat? 
Çalakiya ku me lidarxist ji hêla 

gelê Amedê ve nîşanî elqeyek baş 
hat. Eleqeya gel ne xerab bû lê bi 
rastî ne qasî ku dihat xwastin bû. Di 

vî warî de gelek kêmasî û sedem 
hene, yek jê dibe ku em bi tevahî 
negihaştibin gel û me armanca xwe 
bi wan nedabe fêmkirin û gel bi pi‐
rayî nebihîstibin. Ev ji me re dibe 
mînak ku di çalakiyên bajarên din de 
em nekevin van kêmasiyan.    

 
Ma ev çalakî dê li bajarin din jî 

were lidarxistin ji bo wan bajaran, 
amadekarî û bernameyeke we ya 
çawa heye ? 

Belê dê ev çalakî li gelek bajarên 
dinê jî bên lidarxistin. Wek mînak 
Mêrdîn, Wan, Dîlok û li gorî derfetan 
li hinek bajarên Anatolyayê jî. Me 
bernameya xwe û dîrok diyar 
nekirine, lê di nêz de em ê her sê sazî 
bi hev re civînên xwe çêbikin û bir‐
yara bernamê û dîrokên wan bidin. 

Îhtîmaleke mezin em ê çalakiya 
duyemîn li Mêrdînê di navbeyna 30‐
40 rojan de lidar bixin. Ji niha de me 
dest bi kar û xebatên xwe kirine. Ji 
bo em cih amade bikin û ji bo ku em 
dengê xwe bigihînin gelê xwe ji niha 
de li sazî, komele û rexistinên xwe di‐
gerin. Wan agahdar dikin. Li her ba‐
jarekî em ê pirtûkên nivîskarên cuda 
cuda bi gel bidin danasîn. Pirtûkên li 
Mêrdînê di çalakiyê de dê bên 
nasandin ew ê ji hêla hinek 
nivîskarên din ve bên kirin.  

Gelek nivîskarên kurd girtî ne. 
Bandora girtîgehan a li ser 
nivîskarên girtî çi ye?  

Bi dehan, bi sedan nivîskarên kurd 
di girtîgehan de ne. Bi rastî şert û 
mercên ku ew tê de ne gelekî xer‐
abin. Di zindanan de bandorek pir zor  
û zehmet li ser girtiyan heye. Bi 
awayekî azad nikarin binivîsin û 
berhemên ku dinivîsin jî gelek caran ji 
aliyê rêvebiriya girtîgehan ve rastî 
êrîşan tê. Di van êrîşan de carnan 
tiştên ku amade dikin tên îmhakirin.  

Ji bilî van astengiyan jî di warê 
aboriyê de gelek pirsgirêk ji wan re 
derdikevin. Nivîsên ku dinivîsin bi 
destan dinivîsînin, ji ber vî awayî ew 
nivîsên wan ku ji zindanên dertên û 
digihêjin destên me û pê ve ji hêla me 
ve derbasî ser compûterê tên kirin. Ev 
bi xwe jî pirsgirêke. 

 
Rola nivîskarên girtî li ser wêjeya 

kurdî çi ye? Heta niha nivîskarên girtî 
bandoreke çawa li ser wêjeya kurdî 
kirine?  

Bandora nivîskarên kurd ên di zîn‐
danan de mirov dikare bi rihetî bibêje 
li ser wêjeya kurdî bi awayekî erênî 
ye. Tevî zor û zehmetiyan şert û mer‐
cên ku ew tê de ne jî berhemên bi 
wate û giranbiha anîne holê. Weke 
ew pirtûkên ku me qala wan kiribûn. 

Ji bo vê keda wan em çiqas ji wan re 
spas bikin jî kêm e. Di warê wêje, 
dîrok, mîtolojî, helbest, çîrok û ro‐
manê de gelek berhemên wan ên ku 
heta niha çapbûne hene. Lê mixabin 
pirtûkên wan ên ku amade ne ji ber 
sedemên ku me gotin nehatine çap‐
kirin ji yên çapkirî gelekî bêhtir in. Ew 
pirtûkên ku wan nivîsandine ji bo 
gelek nivîskarên ku nû dest bi nivîsê 
dikin dibe îlham. Nivîskarên nû ji xwe 
re sûdê ji wan û nivîsên wan digirin.  

 
Astengiyên li pêş nivîskarên girtî 

çi ne?  
Li pêş nivîskarên girtî gelek as‐

tengî hene. A yekem ev e ku ne azad 
in, ma gelo ji vê mezintir tiştek heye. 
Ku bixwazin li ser tiştînan lêkolînê 
bikin, belge di dest wan de tune ne 
yan jî pir kêm in. Rêvebirên girtîge‐
han kovar, rojname û pirtûkên kurdî 
yên ku ji nivîskaran re tên şandin dest 
datînin ser. Mafên wan ên 
mirovahiyê tên binpêkirin. 

 Ji bo nivîs û xwendina wan şert û 
merc ne li cî ne. Bûyera dawî ku 

qewimiye di çapemeniyê de jî cih girt, 
pirtûka hevalê me Bahadîn Robar 
“Antolojiya Dengbêjên Botanê” li 
girtîgeha Bandirma ku girêdayî Ba‐
likesirê ye, hat qedexekirin û nedan 
girtiyan.   

 
Sazî û rêxistinên nivîskaran çiqas 

li mafê nivîskarên girtî xwedî 
derdikevin. Ji bo mafê nivîskarên girtî 
bêne parastin, hûn jî wekî komele di 
nav de, divê ew sazî çi bikin?  

Bi rastî di vî warî de em bi tevahî 
nivîskar, wêjekar, rewşenbîr, sazî, 
komele, rêxistin û gel li miqabilî 
nivîskarên girtî wezîfeyên xwe bikar‐
naynin. An em li wan xwedî der‐
nakevin an jî bi qasî ku pêwîst e em li 
wan xwedî derdikevin. Wek mînak; bi 
sedan berhemên wan amade ne û ji 
ber ku derfetên saziyên me tune ne 
ku wan bidin çapkirin, weşanxane jî 
hin jê pirsgirêkên wan ên aborî pir 
zêde ne û hin jê jî ji bo ku bi awayekî 
bazirganî difikirin di çapkirina pirtûkan 
de pir nabin alîkar. Pirtûkên kurdî yên 
ku tên çapkirin jî ji ber ku nayên 
firotin û gelek jê jî mesrefa xwe jî der‐
naxin dibin pirsgirêkek mezin. Ji ber 
van sedemên ku me anîne ziman 
nahilên qasî ku em dixwazin piştgiriyê 
bidin wan. Ev tiştê ku ez dibêjim wek 
xwe rexnekirinekê jî ez tînim ziman. 
Lazim e ku em temamê rê û rêbazan 
biceribînin û vê pirsgirêkê çareser 
bikin. Lewra ew ji bo me tevan rûmet 
in. 

Li miqabilî fedakariya ku ew dikin 
û tengasiyên ku ew tê de ne tiştên ku 
em ji xwe re dikin sedem bi rastî jî 
şerm e ji bo me.  Gava derfet pir bin 
her kes dikare alîkariyê bike ya muhîm 
ew e ku mirov di tengasiyan de 
bikaribe gavên mezin bavê je.  

Divê ku em kesayet, sazî, rêxistin û 
gel bi awayekî kurdîhez, pirtûkhez û bi 
dilsoziya zimanê kurdî li pirtûkên 
kurdî xwedî derbikevin, bixwînin, 
bikirin, diyariyê hev bikin û bi taybet jî 
yên girtiyan. Divê ku bi tevahî em li 
wan xwedî derkevin, piştgiriyê bidin 
wan û ji bo ku azad bijîn û binivîsin çi 
têkeve ser milên me em bikin. Bi vê 
mebestê belkî ev çalakiya ku em pêk 
tînin bibe gava yekemîn.  

Bi van hestan ez ji bo komele, sazî 
û gelê me dixwazim ku çalakî li kîjan 
bajarî çêbibe bila bibe li nivîskarên 
kurd û kurdî yên li girtîgehan xwedî 
derkevin, piştgiriyê bidin wan û 
pirtûkên wan bikirin. Eger di destên 
wan de ew pirtûk hebin jî bila bikirin û 
diyarî dost û hevalên xwe bikin. 

Ahmet Çelîk kî ye?
Di sala 1965’an de li bajarê Mêrdînê li navçeya Qoserê hatiye dinê.  Li 

zanîngeha Dîcleyê Fakulteya Endezyariyê beşa (Elektrîkê) û li Zanîngeha 
Anadolûyê jî Fakulteya Rêvebiriya Gelemperî kuta kiriye. Di sala 2016’an de 
bi awayekî bêhiqûqî bi KHK’ê ji karmendiyê hat avêtin. Di sala 2019’an de ji 
bo damezrandina Komeleya Nivîskarên Mezopotamyayê kar û xebat kir û 

niha jî wek sekreterê giştî di komelê de cî digire.    

DIVÊ EM XWEDÎ LI NIVÎSKARÊN GIRTÎ DERKEVIN

Dema behsa wêjeya neteweyî ya welat 
û neteweyan dibe, yekser Shakespearê 
ingilîzî, Molierê fransî, Danteyê îtalyanî, 
Sadiyê farisî û Goetheyê almanî têne 
bîra mirov. Em weke kurdên bakurê 
Kurdistanê bêhtirên van navan di ser 
wergerên zimanê tirkî re nas dikin. Ger 
nivîskarek temsîlkar û navdareke/î wê‐
jeya zimanekî be û di tirkî de nehatibe 
wergerandin, pirê caran em ji wê/î ni‐
vîskarê/î bêpar dimînin ger zimanekî 
me yê dîtir ê biyanî tune be. Dema 
mirov zimanekî biyanî hîn dibe û di wî 
zimanî de rastî nivîskarên cuda tê, êşa 
bindestî û ya bêdewletbûnê ji nû ve di 
dilê mirov de diare. Li vê derê hêza 
wergerandina berhemên wêjeyî dîsa 
tîne bîra mirov ku netewek bi zimanê 
xwe yê qedîm jî dikare vê valahiya bê‐
dewletbûnê dagire. Weke nimûne ji bo 
wergera wêjeya zimanê îngilîzî ya li kur‐
mancî, mirov dikare wergêrê kurd 
Kawa Nemir û bi dehan pirtûkên wer‐
gerandine kurdî nîşan bide.  

Ji wêjeya Îtalyanî Dante, Umberto 
Eco, Susanna Tamaro, A. Tabucchi, 
Dino Buzzati, N. Machiavelli, Italo Cal‐
vino, G. Boccacio, Pirandello û gelek 
navdarên îtalî ji ber wergerên wan ên 
bi zimanê tirkî ji teref piraniya wêjehe‐
zên kurd ve têne naskirin. Lê mirov ni‐
kare ji bo wergerên wan ên kurdî çend 
mînakan bide ji bilî çend awarteyan.  

Vê havînê di gera xwe ya bajarê Ge‐
novaya Îtalyayê de cara pêşîn bi tesa‐
dufî li navê helbestkarekî hêja yê 
wêjeya îtalyanî rast hatim ku ti berhe‐
mên wî li zimanê tirkî nehatine werge‐
randin, ji ber hindê bêparmayîna heta 
îro ji helbestên wî û nezanîna bi zimanê 
îtalî heyfek di dilê min de bi cih kir.    

Di ger û çûna cihê bilind û xweşik 
(panoramîk) ê Genovayê de ku weke 
Castelletto tê binavkirin, li gotinên hel‐
bestkêr ên li ser dîwarekî rast hatim. Bi 
vê nivîsê jî ez bûm şahidê navekî nû yê 
wêjeya zimanê îtalî. Li ser gotinên wî 
wateya bihuşt û dojehê ya ji ferhenga ni‐
vîskaran dîsa li hişxaneya min tev liviyan. 
Ji ber hindê min da dû hûrgiliyên jiyana 
wî ya cihêreng û min xwest bi çend pey‐
vên kurmanciyê vî qedirbilindê wêjeya 
îtalyanî, Giorgio Caproni bikim mêvanê 
kurdîhezan. Dibe ku rojekê kurdekî îtalî‐
zan li deriyê cîhana wî ya wêjeyî bixe û 
helbestên wî bike milkê wêjeya kurdî. 

Helbestkar û sînemagerê îtalyanî Gi‐
orgio Caproni yê di navbera salên 1912‐
1990'î de jiyayî, Castellettoya li bajarê 
Genovayê weke bihuştê bi nav dike ku 
ew der bajêr ji jor ve dibîne. Ji bo derke‐
tina jorê pêdivî bi asansorekê heye. 
Asansora bi navê Castelletto li ser Piazza 
del Portelloyê (meydan) ye. Dema 
mirov dikeve hundir, lîwaneke (korîdor) 
dûdirêj heye û li ser dîwarê milê rastê 
gotina Caproni cih digire: 

“Dema min biryara çûyîna bihuştê 
dida, ez derdiketim asansora Castel‐
letto. (Quando mi sarò deciso di an‐
darci, in paradiso ci andrò con 
l’ascensore di Castelletto)”  

Helbet ev lîwana ku nivîs li ser dî‐
warê wê ne rêya bihuştê ye, lê belkî ji 
bo helbestkêr cihê xeyalkirin û afiran‐
dina hêmaya bihuştê be. Çinku helbest‐
kar ew kes e ku ji nava dojehê hêmayên 
bihuştî diafirîne. Berovajî gotina Cap‐
roni, Gabriel García Márquez gotiye, “Ez 
dibêjim qey hûn nivîskarekê/î bi jiyîna 
bihuştê ango dojehê re rû bi rû bihêlin, 
ew ê dojehê hilbijêre. Ew ê li wê derê 
hîna bêtir alavên wêjeyî peyda bike.”  

Her çiqas gotinên Caproni û  Már‐

quez weke gotinên dijberî hev xuya 
bibin jî, ew bi hişên xwe yên afirîner 
berê şewqa ronahiya xwe didin ser 
heman tiştî. Dema mirov dojeh û bi‐
huşta dinyewî bîne ber çavên xwe û jiyî‐
nan li serradê bixe, ji bo nivîskêr ti 
vebijarkên dîtir namîne. Ew ê nivîskar 
pala xwe bide êşên xwe û ji wê derê go‐
tinên xwe rêz bike. Ji ber ku xwedayekî 
bi tenê yê nivîskêr heye ku ew jî hişê 
wê/î bi xwe ye. Ew, hiş diperesîne û hiş 
pîroz dihesibîne. Di vê biwarê de serpê‐
hatiya Caproni têra xwe rênîşander e. Ji 
gotinên wî û çend rêzikên wî mirov di‐
kare rêya xwe derxe ser mala wî ya wê‐
jeyî. Giorgio Caproni dibêje, “Ez 
zarokekî xerab bûm, dema ez şaşwaz 
nedibûm û ji heyra devê min ji hev ne‐
diçû, ez di nava gêjgerînekekê de bûm. 
Ne bextewar bûm: Di serî de her tiştî ez 
bi jehrî kirim. Min ji bo saetekê duçerxe‐
yek kirê kir û min dît ku ew saeta ji zû ve 
qediyaye. Min bi bendewariya dawîha‐
tinê, têra xwe êş kişand.”  

Di serdema Leghornê de, di 7’ê çi‐
leya 1912’an de Giorgio Caproni weke 
zarokê xanima bi navê Anna Picchi û 
begê bi navê Attilio Caproni yên bi eslê 
xwe germen hate jiyanê. Salên 1915‐
1921’ê salên hêsir û xizaniya reş in. 
Caproni di wan salan de xwe bi xwe hînî 
xwendinê dibe û ji teref malbata xwe 
ve li dibistana dînî tê qeydkirin. Ew li 
dêrê ji rehbika bi navê Michelina hez 
dike, lê jina rehbik her carê gefan li wî 
dixwe ku dê rozeta wî ya serfiraziyê jê 
bistîne. Ew dibêje: “Rehbikan serê min 
bi kaxezên pîroz dadigirtin. Pir şîrîn 
bûn. Lê xwedayê ku dixwestin bi min 
bidin hezkirin, weke aveke li ser tehtekî 
hişk di ser min re bihurî.” 

Di wan salan de Caproni dibe şahid 
ku zarokên temenên wan li derdora 
neh‐deh salî yên çek di destên wan de 
be bi çi awayî mirovan dikujin. Li baja‐
rokê Livornoyê yê ku malbata wî piştî 
Şerê Cîhanê yê Yekemîn mala xwe bar 
kiribûnê, şer û pevçûn û êrîşên mezin lê 
diqewimin. Ew li dibistana şarewaniya 
Giganteyê di pola sêyemîn de ji teref 
mamoste Melosî ve bi awayekî sadîstî tê 
bigirîvekirin. Ew ji bo meşên rojên yek‐

şeman ên li gel bavê xwe dibêje, “Hingê 
bavê min Attilio, ez û birayê min Pier 
Francesco dibirin Archiyê.” Tê bîra wî ku 
bavê wî ji bo temaşekirina Cavalleria 
rusticana ya di rêveberiya Mascagni de 
ew dibir Teatro degli Avvaloratiyê.  

Ew wan deman heyranê trênan e û 
dixwaze bibe makînîstek. Ji ber wê li ba‐
jarokê Livornoyê piştî nîvroyan li ser pi‐
rekê bi saetan li şivtrênan temaşe dike û 
çavdêriya trênan dike. Xwendinên xwe 
yên pêşîn jî di nava xeyalên makînîstiyê 
de bi keşifkirina pirtûka bi navê Helbest‐
vanên Reh û Rîşalî (Sicîlyayî, Toscanayî) 
ya weke antolojiyê dike. Her wiha rast‐
hatina wî ya li Komedyaya Xwedayî ya 
Danteyî jî bi rêya xêzeromanên bi destê 
Doré çêdibe. Cerebeya xwe ya yekemîn 
jî bi navê “Çîrokek der barê şeytên de” 
bi vê minasebetê nivîsandiye. Ew li ser 
şexsiyeta xwe ya melankolîkî ya wê 
demê wiha dibêje, “Ez zarokekî xerab 
bûm, dema ku şaşwaz nedibûm û bala 
min nediçû ser tiştên nepenî, ez weke 
zarokekî keviravêj tevdigeriyam. Pir ne 
bextewar bûm. Di serî de her tiştî ez bi 
jehrî dikirim…”  

Bajarê jidayikbûnê, Livorno her tim 
nivîsên Caproni dineqşînin û ew wê 
derê her tim bi bîra mirov dixe. Caproni 
li ser bajarê Livorno di helbesteke xwe 
de wiha gotiye: 

“Heta ez hebim dê ev bajar jî hebe, 
di hişê min de asfalteke bêdawî ya Vol‐
toneyê bi bêhna bazara masiyan a Na‐
vendê li rex xendekên di çêja qeşaşîrê 
de ji valahiyê zîvêr. 

Gilovereke bi palgehên spî rapêçayî 
û li navenda qada dêwasa ku di ber‐
geha çavên min de du peykerên dîrokî 
yên li dora wan hesinên reşqetranî ji bo 
hestkirina çêja zivistanî ya metalîk dî‐
tina ava reş û birqok a li rex mêwên tijî 
bizirkitan.”  

Di adara 1922’yan de ji ber îflaski‐
rina cihê kargehê yê bavê xwe, Caproni 
li gel malbatê ji bo karekî nû ew bar 
dikin bajarê Genovayê. Mîna Livorno, 
bajarê Genovayê jî ji nivîsa wî re dibe 
binyad. Ew ji bo vî bajarî dibêje, “Belkî 
bajarê min ê yekemîn ev der be. Min li 
vir zarokî li dû xwe hişt, min xwend, 

mezin bûm, min êş kişand, hez kir. Her 
kevirekî Genovayê têkîldarî dîrokçeya 
min a însanî ye. Belkî jî sedema evîna 
min a Genovayê bi tenê ev be, dûrî tay‐
betiyên hundirîn ên bajêr, serbixwe û bi 
kêfxweşî risteyên helbestên min kerpî‐
çên xwe rêz dikin.”  

Caproni di sala 1925’an de li dibis‐
tana Salita Santa Caterinayê, Enstîtuya 
Muzîkê ya Giuseppe Verdi perwerdeya 
kemanê û kompozitoriyê werdigire. 
Dema xebatên xwendina notayan ew 
besteyên xwe yên pêşîn çêdike. Ji ber 
ku mamosteyê wî ferq dike ew notayan 
naxwîne, afirandina wî ya besteyan ve‐
diguhere nivîsandina gotinên muzîkê. 
Bayê muzîkalî yê Genovayê wî ber bi 
Ponte dell’Albayê ve dibe ku li wir fîkîna 
muzîkê lê dibihîze. Ew weke kemanje‐
nekî di operayan de li rêza pêşîn lêdixe. 
Her kes wî ji ber kemanjeniyê teqdîr 
dike ku ew ê di pêşerojê de bibe kesekî 
navdar.  

Lê şevekê di soloya Jules Massenet 
a Thaïs de dema kemana xwe diguhe‐
rîne hestek wî radipêçe ku ew ji bo vî 
karî ne guncav e: “Heta hejdeh saliya 
xwe xwendekarekî kemanê bûm ku min 
ji bo Alare, Mazas û Kreutzer li ber xwe 
dida û min ji bilî wêjeyê tiştek nizanîbû. 
Li dibistanê hîn bûm ango min ji ser 
dezgehan distend. Dema min biryara 
nivîsandina rêzikên pêşîn da jî min ta‐
bûta reş û biçûk a sêhra xwe ya yeke‐
mîn bi salan û bi hezkirin di bin çengên 
xwe de gerand, ketim cîhana wêjeyeke 
xwedêgiravî.” 

Ew rabirdûya pêşketina xwe bi sicîl‐
yayiyên kevn û Toskanayiyên berê ve 
girê dide û xwe li ser asasê helbestva‐
nên klasîkî ava dike. Bi vî awayî pirtûkên 
xwe li dû hev dinivîse (Like en alegory, 
1936. Ballo a Fontanigorda, 1938.)  

Di salên 1933‐34’an de li alaya piya‐
deyan a 42’an a Sanremoyê leşkeriyê 
dike. Di Hezîrana 1940’î de ji bo tevlêki‐
rina şerê li dijî Fransayê wî dîsa digirin 
leşkeriyê. Ew van salan weke “Şahese‐
reke Bêwatebûnê” bi nav dike.  

Ev ezmûn wî li ser hizrên nû dide fiki‐
randin û di kovara Augusteayê de gota‐
ran pê dide nivîsandin. Di sala 1948’an 

de tev li Kongreya Entelektuelên Alîgirên 
Aştiya Cîhanî ya Breslavialê dibe. 

Helbestkar Caproni di helbestên 
xwe de mijarên dubareyî (Livorno, Ge‐
nova, dayik, memleket, gerr, ziman) ve‐
dibêje û wan bi hestên sade û rasterast 
ên pisporiyeke şêwaza metrîk ve digi‐
hîne hev. Ew şêweya klasîk a soneyan 
dişopîne, bi bikaranîna nerûpêkiya so‐
neyî ya şikestî kafiyeyên hundirîn, he‐
voksaziyên şikestok û baneşanan 
derdixe pêş. Li gora wî, mijara zimên 
hêjayî pesinandinê ye lê carna bêkêr û 
xapînok e: “Nesir û berhemeke man‐
zûm bigirin dest, ti kes bi rastî bi ser ne‐
ketiye vebêje bê gulek bi awayekî 
cewherî tê çi wateyê.” 

Giorgio Caproni li dû barkirina ji ji‐
yanê jî nayê jibîrkirin û hezkiriyên wî ji 
bo nemirkirina navê wî dikevin hewlda‐
nan. Di serê salên 2000’î de Eyaleta Ge‐
novayê li Montebrunoyê Parka Çandê 
ya “Giorgio Caproni” ava dike.  

Li Fontanigordayê “Rêya Helbestê 
ya Giorgio Caproni” heye. Di 2007’an de 
li Livornoyê plaketek li ser navê wî li 
Corso Amedeyê tê çikandin (Ev der cihê 
jidaybûna Giorgio Caproni ye. Weke ba‐
jarê şahid ê rojbûyîna wî narîn û hel‐
bestkarê mezin.) Di 2009’an de li Via 
Maggi, meydana Piazza Cavour navê wî 
tê dayîn û li bajarokê Fontanigordayê 
navenda çandekê li ser navê wî tê veki‐
rin. Di sedsaliya rojbûna wî de (2012) 
gotinên muzîkê yên ku wî nivîsandibûn 
ji teref muzîkjen Luca Brignole ve têne 
bestekirin û li Konservatiwara Niccolo 
Paganini ya Genovayê tê pêşkêşkirin.  

Hejmareke zêde ya pirtûkan û jîne‐
nîgariyeke dûdirêj a tijî afirînerî ya Gi‐
orgio Caproni heye ku mirov nikare di 
nivîseke rojnameyekê de cih bide 
gişan. Caproni her wiha ji zimanê 
Fransî werger kirine û îmzeya xwe li 
binê gelek fîlimên navdar jî daye.  

Ev nîşe ji bo sînemageran jî û ji bo 
wergêran jî mijareke lêkolînê ye. Bi 
hêviya ku di rojeke nêzîk de kurdîhe‐
zekî îtalîzan karibe berhemên Caproni 
wergerîne zimanê kurdî û jiyana wî ya 
cihêreng têxe nava refikên pirtûkxa‐
neya kurdî.  

KitêbXaneya CAB

Yaqob Tilermenî
Giorgio Caproni û hêza wergerê

Di 28‐29’ê tebaxê de hêzên Partiya 
Demokrat a Kurdistanê (PDK) koma 
HPG’ê ya ji 7 kesan pêk dihat li he‐
rêma Xelîfanê xist kemînê. Di kemînê 
de 5 HPG’iyan jiyana xwe ji dest dan û 
yek jî birîndar dîl ket. Dayikên ku zaro‐
kên wan jiyana xwe ji dest dane 28 roj 
in li dergehê sînorê Sêmalkayê li ser sî‐
norê başûrê Kurdistanê kon vedane û 
dixwazin PDK cenazeyên zarokên wan 
bide. Beriya ku rojname bê çapkirin di 
27’ê cotmehê de (Roja 23’yê çalakiyê) 
têkildarî mijarê em bi endama Saziya 
Malbatên Şehîdan Neceh Gulo re  
axivîbûn.  

Li ser navê malbatan Neceh Gulo 
diyar kir ku 23 roj in (Heta roja 27’ê 
cotmehê) li ser sînor nobedê digirin û 
wiha got:“23 roj in me li dergehê sî‐
norê Sêmalkayê kon vedaye. Ji hemû 
gund, navçe û bajarên derdorê gel tê 
serdana çalakiya me û piştgiriyê didin 
me. Hemû gelê Cizîrê rojane nobeda vî 
konî digirin.  Jin, mêr, kal, pîr, malba‐
tên hemû şehîdan li bin vî konî rûdinin 
û doza zarokên xwe dikin. Em du caran 
çûn ser pira sînorê Sêmalkayê. Me ji bo 
daxwaza xwe daxwaznameyek nivîsî. 
Em ji rayedarên Başûr û PDK’ê dixwa‐
zin cenazeyên zarokên me bidin. Em 
26 dayik li ser sînor rûniştin. Daxwaz‐
nameya me qebûl nekirin. Gotin dax‐
waznameya xwe bidin rêveberiya xwe. 
(Lijneya têkiliyan) Tu daxwazên me pêk 
neanîn û daxwaznameya me negirtin.”  

 
‘Me çarikên spî pêşkêşî wan kir’  
Neceh Gulo anî ziman ku piştî de‐

mekê komek din çûn û wiha axivî: “Em 
bi çarikên xwe yên spî çûn. Cara duye‐
mîn em 22 dayik bûn. Em li ser sînor 
rûniştin. Em bi komek mezin pêşwazî 
kirin. Hemû pêşmerge û çekdar bûn. 
Me got cenazeyên me bidin me, em 
teslîmî dayikan bikin û bispêrin axê. Lê 
dibêjin rêveberiya me bi destûr in. Me 
got hûn xemsar tev digerin. Dayikên 
we jî hene. Me xwest daxwaznameya 
me ji destê me bigirin û rê bidim me 
da ku em rêveberiyê bibînin. Lê rê 
nedan me. Em qebûl nekirin û li me 
guhdar nekirin. Ev wateya redkirinê ye. 
Gotin ‘cenazeyên we yan li Îranê ne 

yan jî li Bakur di destê tirkan de ne.’   
 
‘Em doza şehîdên xwe dikin’ 
Neceh Gulo, bibîr xist ku cara duye‐

mîn daxwazname dane rayedarên 
PDK’ê lê dîsa red kirine û wiha pêde 
çû: “Vê carê me daxwaznameya xwe bi 
rêya mulaqatan gihand rayedarên 
wan. Dîsa qebûl nekirin. Gotin ‘Heta 
hûn konê xwe ranekin em tiştekî nakin. 
Hûn me teşîr dikin. Hûn konê xwe ra‐
nekin em ê agir berdin konê we’ û gef 
li me xwarin. Heta niha yek partiya 
kurd pirsa ‘hûn çi dixwazin doza we çi 
ye?’ nekirin.”   

Dayik Neceh Gulo bal kişand ser 
rengê çalakiyê û wiha berdewam kir: 
“Her rojê ji bajarekî tên li bin kon no‐
bedê digirin. Bi coş û bi girseyî nobedê 
digirin. Li vir daxuyaniyên xwe didin. 
Em nobeda xwe bi vî rengî didomînin. 
Lê ne daxwazên me qebûl dikin û ne jî 
daxwaznameya me digirin. Me got te‐
vahiya kurdan û yên li me guhdar û te‐
maşe dikin çima bêdeng in? Ev 
bêdengî metirsiyekê çêdike. Em hêvî‐
darin hemû partiyên kurd li me guhdar 
bikin û nerazibûna xwe bînin ziman. Ne 

rastgir û ne jî çepgir heta niha tu parti‐
yên kurdan negotine hûn çi dixwazin, 
doza we çi ye? Negotine ji bo yekrêziya 
malbatên şehîdan em dikarin çi bikin? 
Hemû cîhan li me guhdar dike. Em 
doza şehîdên xwe dikin. Em doza cena‐
zeyên xwe dikin. Hêzên mezin ên nav‐
dewletî ku bi mafên mirovan û mafê 
demokrasiyê bang dikin, çekên giran 
didin Tirkiyeyê. Me li Qamişlo daxwaz‐
nameya xwe gihand Neteweyên Yek‐
bûyî. Me got em doza cenazeyên xwe 
dikin. Li aliyê din me got ev çekên 
mezin ên li ser çiyayên Kurdistanê tên 
barandin ewletên mezin didin wan. Em 
bang li dewletên xwedî çekên kîmyewî 
dikin ku sîlehan nedin Tirkiyeyê. Tirkiye 
van çekan li ser çiyayên Kurdistanê 
bikar tîne. Ev sîleh li Kobanê û Efrînê 
bikar anîn. Bi rizaya Erdogan vî şerê 
qirêj dimeşîne û kurdan qir dike.  

 
‘Parastina gelê xwe dikin’ 
Gulo helwesta PDK’ê ya li dijî HPG’ê 

bibîr xist û wiha axivî: “Dibêjin ‘Zaro‐
kên we li çiyan çi dikin? Çi karê wan li 
wir heye’. Me got em ji bo parastina 
ax, welat û miletê xwe li wir in. Îro ne 

bi xêra şervanên PKK, YPG, û YPJ’ê 
bûya dê Kerkuk, Şengal û Musil tune 
bûya. Dema DAIŞ’ê êrîşî Şengalê kir, 
pêşmergeyan sîleh avêt û terka Şen‐
galê kir. Wan Şengal ne parast. Yên 
Şengal parastin keç û xortên me bûn. 
Êzîdiyan gotin ‘Em tevî şengalê firotin’. 
Ji ber vê yekê ew tu carî kiryarên pêş‐
mergeyan ji bîr nakin. Niha dibêjin me 
Şengal rizgar kiriye. Hem bi gur re di‐
kujin, hem bi xwedî re şînê digirin.”   

 
‘Diz û xwediyê malê...’  
Neceh Gulo destnîşan kir ku êdî diz 

û xwediyê malê bi hev hisiya ne û wiha 
dirêjî da axaftina xwe: “Em rastiya wan 
jî û xiyeneta wan jî dizanin. Em tifaqa 
wan û Erdogan dizanin. Ev şerê li Kur‐
distanê bi hevkariya wan û Erdogan 
pêk tê. Bi hevkariya PDK’ê niha li Zap û 
Avaşînê bi tang û topên xwe li dijî zaro‐
kên me şer dikin. Artêşa tirk di şer de 
şikest, lê niha bi hevkariya tang û 
topên PDK’ê berê xwe dan Zap, Metîna 
û Avaşînê. Lê dîsa li çiyayên azad bi ser 
neketin. Ji ber vê yekê gazên kîmyewî 
avêtin çiya û zarokên me şehît xistin. 
Em bang li PDK’ê dikin ku nebin rêber 

û alîkarên dewleta Tirkiyeyê. Em dix‐
wazin partiyên kurdan hişê xwe bînin 
serê xwe û bibin yek. Em hemû şerê 
92’yan dizanin. Tirkiye bi hevkariya 
PDK’ê şer kir. Lê berxwedana Bêrîtanê 
mînak e. Çeka xwe şikand û neda wan. 
Xwe ji zinar avêt û teslîmî PDK’ê nebû. 
Neket destê îxanetkaran.”  

 
‘Cenazeyan nadin’   
Neceh Gulo sedema nedayîna ce‐

nazeyan jî anî ziman û wiha lê zêde kir: 
“Em dizanin ku cenazeyên me nadin 
me. Ji bo ku îxaneta wan teşîr nebe ce‐
nazeyên me nadin me. Dibêjin cenaze 
li cem Îran û Tirkiyeyê ne.”  

Neceh Gulo bang li hemû hêzên 
kurdî û dayikên kurd jî kir û wiha got: 
“Me bang li çar parçeyên Kurdistanê 
kir. Me bang li dayikên gerîla û şehîdan 
kir. Em dixwazin hemû dayikên gerîla û 
şehîdan bibin yek û dengê hev bibihî‐
zin û hemû dayik li cem me bin. Em ji 
hemû dayikan dixwazin ku bi yek deng 
û yek helwestê bibêjin ‘Em doza cena‐
zeyên xwe û mafê xwe dikin.’ Em 
hemû dizanin ku dewleta tirk û PDK bi 
hevkarî cenazeyên me vedişêrin. Dix‐
wazin sebra me xelas bikin û vîna me 
bişkînin. Lê em çiqas şehîd bidin jî em 
rê nadin îxanet û komkujiyên wan. Kur‐
dan 28 caran serî hildan. Serhildanên 
wan hatin şikadin. Lê em dîsa xelas 
nebûn. Em 50’î milyon kurd in. Em serî 
natewînin. Heke PDK hevkariya AKP’ê 
neke û cih nede îstîxbarata wan nikarin 
zarokên me şehîd bixin.”   

Gulo li ser daxwazên dayikan jî ra‐
westiya û wiha bi dawî kir: “Dema em 
cenazeyên zarokên xwe dixwazin siya‐
seta wan a qirêj teşîr dibe. Em dixwazin 
li pêş çavên hemû cîhanê wan teşîr bikin 
ku bi hevkariya MÎT’ê însanên me qetil 
dikin. Hem qetil dikin û hem jî cenaze‐
yên me nadin me. Heta 31’ê cotmehê jî 
dê konê me li vir be. Dixwazin em konê 
xwe rakin. Dema ku cenazeyên zarokên 
me bidin me, dê kujerên zarokên me jî 
ronî bibin. Ji ber ew kujer in naxwazin 
cenazeyên me bidin me. Dê hevkariya 
PDK û Tirkiyeyê aşkera bibe. Bi nedayîna 
cenazeyan kujeran jî vedişêrin.“  

PDK ji bo sûcê xwe veşêre cenazeyan nade 

Dewleta tirk di bin navê şerê li dijî 
tevgera kurd li bakurê Kurdistanê li 
dijî civakê mekanîzmaya şerê taybet a 
qirêj xistiye dewrê. Ji bo ev mekanîz‐
maya şerê taybet li heremê baş bixe‐
bite jî hemû saziyên dewletê bi hev re 
di nav senkronîzeyekê de kar dikin.  

Bi tifaqa qirêj a AKP‐MHP’ê asta 
kiryarên li dijî gelê kurd jî zêde bûn. Li 
bakurê Kurdistanê bi destê esker û 
polîsên ji aliyê dezgeha şerê taybet ve 
hatine perwerdekirin gelek sûcên 
qirêj ên li dijî civakê pêk tên. Ev saziya 
ku di bin kodînatoriya MÎT’ê û weza‐
reta karê hundir hatiye rêxistinkirin 
yekem armanca wê ciwanên kurd in.  

Ji bo li herêmê ciwanan bikşînin 
nav qirêjiyê bi awayekî sîstematîk û bi 
plankirî li herêmê hin polîtîkayên qirêj 
xistin dewrê. Li herêmê rêjeya zêde 
ya ciwanên bêkar bi vê polîtîkayê ve 

girêdayî ye. Bi bêkariyê ve girêdayî li 
ser herêmê birçîbûn ferz kirin. Bi rêya 
medyaya hawiz jî her tim pesnê dew‐
letê, esker, polîs û memûran hat 
dayîn. Bi vê re hewil dan ku van ele‐
manên şerê taybet ên wek sîxurên 
MÎT’ê hatin perwerdekirin û li herêmê  
bi cîh kirin li ber dilê ciwanan xweş 
bikin. Bi destê van sîxuran ango çete‐
yan li herêmê gelek bêexlaqiyên wek 
fihuş, tiryak, dizî û hwd. pêş xistin.  

Li bajarên bakurê Kurdistanê bi 
destê van çetayên dewletê gelek 
ciwan hatin xistin û bûn qurbana vê 
polîtîkaya dewletê. Di van çend rojên 
dawî de derket holê ku ev çeteyên 
şerê taybet li Colemerg û Wanê jî 
jinên ciwan tecawiz kirine. Ev kesên 
ku di bin navê “çawişên pispor” de li 
herêmê hatine bicîhkirin ji bo vê ha‐
tine erkdarkirin. Lewma dozgeriya 

dewlatê ev erk daye van kesan, wan 
dadgeh jî nake.  

Bêguman di vir de tişta ku em gi‐
rîngiyê bidinê û binirxînin têgeha dij‐
minantiyê ye. Gelo em kê wek dijmin 
dibînin? Dema mirov li bûyerên diqe‐
wimin dinêre tê dîtin ku beşekî civakê 
êdî eskeran yan jî polîsan wek dijmin 
nabînin.  

Divê em qet ji hişê xwe dernexin 
ku eskerek an jî polîsekî tirk tu carî ji 
bo qenciyê xwe nêzî ciwanekî kurd 
nake. Lê mixabin ciwanên kurd ji vê 
rastiyê dûr ketine û van kesên ku her 
roj dikevin xwîna gelê kurd wek dost 
dibînin. Li seyarê wan siwar dibin û bi 
wan re radibin û rûdinin. Di encamê 
de ev ciwan fêrî tiryakê dibin an jî tên 
tecawizkirin.  

Di vir de berpirsyarî qasî ku ya 
malbatan e her wiha ya sazî û rêxisti‐

nên kurdistanî ne jî. Di bakurê Kur‐
distanê de bi destê hin sazî û rêxisti‐
nan çîneke navîn hat avakirin ku ev 
çîn ji derveyî berjewendiyên xwe qet 
tiştekî din nafikire. Lewma ji pêwîsti‐
yên civakê dûrketinek çêbû. Bi civakê 
re eleqedarî, pirsgirêkên wê yên 
esasî famkirin û li gor wê têkoşînkirin 
lewaz ma.  

Mirov dikare vê jî li herêmê bi pêş‐
ketina kapîtalîzmê ve girêbide. Ji ber li 
herêmê pergala modernîteya kapîta‐
lîst baş nayê analîzkirin û xeteriyên 
wê yên li ser civakê baş nayên tahlîlki‐
rin encamên bi vî rengî derdikevin 
holê. Rêberê PKK’ê Abdullah Ocalan 
ev wek “qirkirina civakê” pênase ki‐
ribû. Di vê qirkirinê de rola sereke ya 
dewletê ye.  

Li dijî vê polîtîkaya qirêj a dewletê 
ev demeke Meclisa Ciwanan a HDP’ê 

dest bi rêzexebatan kiriye. Di vir de 
mirov vê pirsê ji xwe dike? Gelo vala‐
derxistina van polîtîkayên şerê taybet 
tenê erka ciwanan e. Sazî û rêxistinên 
din ên kurdistanî çima xwe di ber vê 
de berpirsyar nabînin? 

Wisa diyar e li herêmê girîngiya ji 
bo xebatên siyasî tê dayîn ji bo xeba‐
tên çandî, civakî û binesaziyê nayên 
dayin. Ev jî encameke wisa nexweş bi 
xwe re derdixe holê.  

Li Kurdistanê dewleta tirk ji bo tê‐
geha têkoşîna azadiyê lewaz bike serî 
li her rê û rêbazên qirêj dide. Divê li 
hember vê têgeha antî‐kurd di her 
beşê civakê de têkoşîneke xurt bê 
meşandin. Ev jî bi rêxistinbûyinê û 
xwe naskirinê mimkûn e. Ji bo vê jî di 
serî de hemû sazî û rêxistinên kurdis‐
tanî, her ferdekî kurd divê xwe ber‐
pirsyar bibîne. 

Xweşkanî

Felemez Ulug Rastiya dewletê û şerê qirêj

Navenda Nûçeyan Dayikên ku zarokên wan jiyana xwe ji dest dane 28 roj in li ber dergehê sînorê Sêmalka yê di navbera Rojava û Başûr de ye kon 
vedane û dixwazin PDK cenazeyên zarokên wan bide. Dayik dixwazin hemû partî û rêxistinên kurdan dengê xwe bilind bikin 

Şoreşa Rojava ku felsefe û paradîgmaya 
konfederalîzma demokratîk a Rêberê 
PKK’ê Abdullah Ocalan bi ruh dike, ji bo 
gelên herêmê bûye pergala çareseriyê.  
Yekem car ji bo gelên Rojhilata Navîn û 
herêmê çareseriyeke mayinde afiran‐
diye, bûye hêvî û kelecaneke mezin. 
Berxwedana dîrokî li Kobanê û tevahiya 
Rojava li dijî çeteyên DAÎŞ'ê bi navê mi‐
rovahiyê hate meşandin. Vê berxwe‐
danê ne tenê li Rojava û Rojhilata navîn, 
li nava tevahiya mirovahiyê hezkirin û 
piştgiriyek mezin afirand. Şoreşa Rojava 
ji aliyê kurd, ereb, suryanî, tirk Ewropa, 
Emerîka, Kanadayê Rojhilatê Dûr bi 
berxwedana mirovên enternasyonalîst 
ên ji gelek gel û parzemînan pêk hat. Bi 
xwedîderketina li Rojava nîşan dan ku 
şoreşa Rojava nirxeke hevpar, şoreşeke 
mirovahiyê ye. Di 1'ê Mijdarê Roja Ko‐
banê ya Cîhanê de şoreşa Rojava weke 
şoreşa xwe dîtin û bi vî rengî tevgeriyan. 
Şoreşa Rojava yekem car li Kobanê dest 
pê kir. Agirê Şoreşa Rojava li Kobanê hil 
bû. Piştre li Cizîr, Efrîn û bajarên din 
belav bû. Gelê Rojava piştî gavên şoreşê 
‘Xweseriya Demokratîk’ îlan kirin.  

 
DAIŞ têk çû 
DAIŞ a ku 5 salan li qada Sûriyeyê li 

dijî gelan û dewletan şer kir, hewl da li 
Rojhilata Navîn planên xwe yek bi yek 
têxe meriyetê. DAIŞ'ê ku ewil Reqqa 
dagir kir, piştre di hezîrana 2014'an de 
Mûsil, di 3'yê Tebaxa 2014'an de Şen‐
gal dagir kir. DAIŞ'ê piştî Şengal dagir kir 
bi hezaran êzidî qetil kirin û bi hezaran 
jinên êzidî revandin û li bazara koleyan 
firotin. DAÎŞ'ê li Şengalê li dijî êzidîyan 
fermana 73'yan pêk anî. Lê hemû wela‐
tên cîhanê li dijî vê komkujî û talanki‐
rinê bêdeng man. Tenê hêzên HPG/YJA 
Star û YPG/YPJ’ê bi hawara gelê êzidî ve 
çûn û bi hezaran êzidiyên Şengalê ji 
destê DAIŞ'ê xelas kirin, derbasî Çiyayê 
Şengalê kirin. Piştre jî derbasî axa Ro‐
java kirin.  

 
Ji sê aliyan ve êrîşî Kobanê kir  
Çeteyên DAIŞ'ê di 15'ê Îlona 

2014'an ji sê aliyan ve êrîşî bajarê Ko‐
banê kirin. Çeteyan bi hişmendiya kuş‐
tin, talan û wêrankirinê bi hemû 
cureyên çek û cebilxaneyên giran êrîş 
dikirin. Li hemberî hemû cure êrîşan 
şervanên YPG û YPJ’ê berxwedana bê 
hempa dan meşandin. Di encama 
berxwedana meh û nîvekê de berxwe‐
dana şervanan di cîhanê de deng veda. 
Bi awayekî hevbeş di 1'ê Mijdara 
2014'an de li sê aliyên Kurdistanê û 30 
dewletên cîhanî çalakiyên piştgiriya 
berxwedana Kobanê dest pê kirin. Bi 
milyonan gel dirûşmên silavkirina berx‐
wedana şervanan a li dijî çeteyên DA‐
IŞ'ê bê navber berz dikirin û nîşaneyên 
serkeftinê mezin dikirin. Di 1’ê mijdara 
2014’an de li ser banga ronakbîr, hu‐
nermend, nivîskar û kesên xelata No‐
belê girtine 1'ê Mijdarê Roja Kobanê 
ya Cîhanê hat îlankirin. Piştî vê yekê 
her sal li seranserî cîhanê çalakî tên li‐
darxisitn. Kobanê, 134 roj şûn de di 
26'ê Çileya 2015’an de bi temamî ji DA‐
ÎŞ'ê rizgar bû û DAIŞ bi temamî li Ko‐
banê têk çû. 12 şervanên di 
fermandariya Rodi Efrîn de biryara 
berxwedanê dan û bi gotina "Em ê heta 
dawî li ber xwe bidin û destûr nadin ku 
dijmin têkeve axa Kobanê." Li Gundê 
Serzûrî li dijî DAIŞ'ê tovê berxwedanê 
çandin û şer kirin. Piştre li Navenda Ko‐
banê,  Arîn Mîrkan, Gelhat Gabar, Êrîş 
Efrîn, Zozan Kobanê û Baran Kobanê jî 
di navde bi sedan şervanên Kurd li dijî 

DAIŞ'ê şer kirin û jiyana xwe ji dest dan. 
 
Berxwedan mezin bû 
Piştî berxwedana Kobanê dest pê 

kir, bi milyonan kurd li çar aliyê cîhanê 
rabûn ser piyan û bertekên xwe anîn 
ziman. Bi hezaran kurdên çar aliyên 
Kurdistanê berê xwe dan Kobanê. 
Dema şerê li Kobanê li dijî DAIŞ'ê ber‐
dewam dikir, di 22'ê îlona 2014'an de 
Rêberê PKK'ê Abdullah Ocalan di hevdî‐
tina xwe de got; "Têkçûna Kobanê têk‐
çûna hemû Kurdistanê ye. Divê her kes 
li gorî vê rastiyê tev bigerin" û banga 
mezinkirina têkoşînê kir. Piştî gotina 
"Kobanê, mifteya çareseriya pirsgirêka 
kurd e" gelê kurd ji çar aliyan herikîn 
Kobanê û li dora Kobanê kom bûn.  

 
Peyama Ocalan  
Li ser banga Ocalan a berxwedanê, 

gelê kurd li dora Kobanê kom bûn û 
berxwedan xurt kirin. Di şerê Kobanê 
yê li dijî DAIŞ'ê de li ser sînorê Riha û 
Kobanê hat dîtin ku leşkerên Tirkiyeyê 
piştgiriyê didin DAIŞ'ê. Dîsa Serokkomar 
Recep Tayip Erdogan got 'Kobanê ha 
ket ha dikeve" dijberiya xwe ya li dijî 
Kobanê anî ziman. Li dijî van gotinan 
gelê kurd li her derê rabû ser piyan û 
berê xwe da Kobanê. Gelên ku piştgirî 
dan Kobanê li welatên Almanya, Îtalya, 
Fransa, Hollanda, Qibris, Avusturya, 
Swêd, Belçika, Yewnanistan, Îspanya, 
Komara Çek, Îngilîstan, Swêd, Dani‐
marka, Norveç, Fînlandiya, Hindistan, 
DYA Arjantin, Ekvador, Honduras, Ka‐
nada, Avustralya, Venezuela, Pakistan û 
Şîlî çalakî li dar xistin. Piştî berxwedan 
pêş ket, têkilî û tifaqa nava gelan jî zêde 
bû. Li aliyekî êrîş zêde bûn û Tirkiyeyê jî 
piştgirî da DAIŞ'ê, li aliyê din di pêşen‐
giya DYA'yê de Hêza Koalisyona Navne‐
teweyî bi balafirên şer nokteyên DAIŞ'ê 
bombe kirin. Piştî gelê kurd li dora Ko‐
banê bûn xelek û şervanên kurd li dijî 
DAIŞ'ê şerekî eman dan, DAIŞ li Kobanê 
têk birin. Di pêvajoya şer giran bû de 
gelê kurd di 6‐8'ê cotmehê de li hemû 
bajaran dest bi çalakiyan kirin û berte‐
kên xwe anîn ziman. Piştî şervanên 
kurd DAIŞ têk bir, hikûmeta Tirkiyeyê li 

dijî vê yekê bêzar bû. Li şûna DAIŞ'ê, Ar‐
têşa Sûriyeyê ya Azad (OSO) bi rêxistin 
kir û li herêmê bi cih kir. Bi hêza OSO ku 
ji leşkerên bi çek pêk tê, ketin axa Ce‐
rablus, Ezaz, Babê. Piştî axa Ezaz û 
Bab'ê dagir kir, di 20'ê çileya 2018’an 
de êrîşî Efrînê kirin.  

 
Kobanê dewlemend e 
Kobanê ji hemû aliyên xwe ve dew‐

lemend e. Ji ber ku di erdnîgariya wê 
de ava Firatê derbas dibe. Lê hêzên 
desthilatdar nehiştine av were Kobanê. 
Destûr nedane ku gel çandiniyê û de‐
barê li ser vê avê bikin. Kobanê û Ruha 
cîranê hev in. Di dîroka mirovahiyê de 
cihek pir giring e. Vî bajarî ji gelek pê‐
xemberan re malovanî kiriye û di 
heman demê de cîrantî ji Xirabreşkê re 
jî kirye. Kobanê ya ku  bajarekî deriyê 
wê di tevahiya dîrokê de  ji her kesî re 
vekiribû, bûye rêya çûn û hatinê. Ko‐
banê li rojavayê Kurdistanê wekî pirekê 
ye. Ji ber ku di navbera bakur û roja‐
vayê Sûriyeyê de ye. Di sala 1964'an de 
li hemberî Kemera Ereban a ku li wir 
dihat ferzikirin bê avakirin Kobanê li ber 
xwe daye û cihekî ku ji eşîran pêk tê bi 
axa xwe ve girê dane. Sala 1915'an 
dema Komkujiya Ermeniyan li Tirkiyeyê 
pêk hat, ermeniyên ku koç kirin gelek ji 
wan di Kobanê re derbasî rojavayê Kur‐
distanê bûn. Rêberê PKK’ê Abdullah 
Ocalan cara yekem di Kobanê re der‐
basî rojavayê Kurdistanê bû. Kobanê  
herdem kurditiya xwe parastiye û gelê 
kurd ê Kobanê heya dawî girêdayî 
çanda xwe ye. 

 
7 sal in cîhan vê rojê pîroz dike  
Komên çeteyên çekdar ên DAÎŞ’ê, 

yekem car 7 sal berê di sala 2014’an de 
li Bakur û Rojhilatê Sûriyeyê di şerê Ko‐
banê de têk çûn. Şervanên kurd piştî 
DAIŞ têk bir êdî gelê Kobanê xwe bi 
xwe bi rêve dibe. Têkoşîna gelê Kobanê 
ya li dijî DAIŞ'ê, li Sûriyeyê, Rojhilata 
Navîn û cîhanê di dîrokê de rûpelek nû 
vekir. DAIŞ'a bûbû belaya serê cîhanê, li 
Kobanê têk çû. Gelê Kobanê bi berxwe‐
dana xwe li hemû cîhanê nav û dengê 
xwe belav kir. 

Rêveberê saziya ‘Kurd Bê Sînor’ Kadar 
Pîrê der barê êrîşên dawî ên li ser roja‐
vayê Kurdistanê û bêdengiya Rûsyayê ji 
radyoya Ram FM re axivî. 

Bi rastî jî heta dewletek wek dewleta 
tirk xirab hebe ew tiştekî qenc nake. Ji 
destpêka bûyerên li Sûriyeyê heya niha 
dewleta tirk dixwaze hemû deverê bixe 
bin kontrola xwe. Bi teybetî dixwaze dest 
deyne ser parêzgeha Helebê, Mûsil, Ker‐
kûk û başûrê Kurdistanê.  

Ev ne wekî şîroveyekê ye yan jî îdia‐
yekê ye ji ber ku rayedarên tirk aşkera vê 
yekê tînin ziman û digotin: “Em berê di 
peymana Lozanê de hatin xapandin û 
Mûsil û Kerkûk ên me ne.”  

Piştî komên DAIŞ’ê ji aliyê kurdan ve 
hatin têkbirin û nikaribûn herêmê bixin 
bin kontrola xwe lewra jî artêşa tirk bi 
xwe êdî destwerdanan kirin.  

Niha Tirkiye dixwaze ku siyaset û 
rewşa Sûriyeyê vegere rewşa berê ango 
vegere beriya 2011’an û rejîm dest 
deyne ser hemû Sûriyeyê û di serî de 
kurd kes li wî welatî nebe xwedî maf. 
Niha armanca Tirkiyeyê ya sereke têkbi‐
rina rêveberiya Xweser e. 

 
Agirbesta sala 2019’an 
Di agirbesta sala 2019’an de DYA û 

Rûsya jî hebûn. Lê di warê pratîkê de 
Rûsya dewriyên xwe li aliyê Eyn Îsa’yê di‐
gerîne lê li hemberî binpêkirinên agirbest 
û herî dawî komkujiya ku li Eyn Îsayê 
çêbû dengê xwe dernaxe û bi rola xwe ya 
garantor ranabe.  

Beriya vê jî peymanek din hebû qaşo 
ji bo pêşîgirtina li êrîşên dewleta tirk 
gotin divê ew xendekên ku li ser sînoran 
hatine çêkirin werin tunekirin û hêzên 
HSD û YPG’ê 30 kîlometre dûrî sînor bik‐
evin. Tevî ku ew daxwazên wan heta ra‐
deyekê hatin bicihanîn. Lê dîsa jî me dît 
çawa artêşa tirk û çekdarên girêdayî wê li 
gorî wan lihevkirinan tevnegeriyan û ro‐
jane ew peyman jî binpê kirin. Der barê 
wan binpêkirinan ne Rûsya ne jî DYA’yê 
dengê xwe dernexistin. 

Dewleta tirk tu caran li gorî wan pey‐
manan tevnagere, ew geh bi DYA û geh bi 
Rûsyayê re hin peymanên demikî datîne û 
dixwaze her carê hin tiştan bidest bixe. 
Niha jî armanca wan a sereke ew e ku 
destkeftiyên kurdan û hemû pêkhateyên li 
Bakur û Rojhilatê Sûriyeyê têk bibin. Çi bi 
dizî çi jî bi aşkera dewleta tirk xwe digihîne 
rayedarên Şamê. Armanceke hevbeş a 
van hêzan heye ew jî têkbirina Rêveberiya 
Xweser ya Bakur û Rojhilatê Sûriyeyê ya 
ku niha di taritiya Sûriyeyê de ronahiyek.  

Di pirsgirêka şerê li Sûriyeyê de niha 
mirov nikare bêje filan dewlet hevkar û 
aligirê filan dewletê ye.  Dibe ku ew li hin 
deveran hevalbend li hin deveran jî dijber 
xuya bikin. Têkliya Rûsya û Tirkiyeyê û tê‐
kiliya Îran û Rûsyayê jî wiha ye. Mirov di‐
kare bêje di nava hemû hêzên ku niha li 
Sûriyeyê ne rewş yek e. 

Wekî mînak êrîşên li dijî Rêveberiya 
Xweser a Bakur û Rojhilatê Sûriyeyê li gorî 
dilê rejîma Sûriye û Rûsyayê ne da ku 
wekî zextekê li dijî Rojava were bikaranîn. 
Lê niha ji bo İdlibê rewş ne wiha ye û ew 
herdu hêz wekî dijber tên xuyakirin û 
wiha tevdigerin. Heman tiştî ji bo hebûna 
milîsên Îranê jî mirov dikare bêje. Li hin 
cihan ew bi hevre tevdigerin û li hin cihan 
jî dema mijar dibe desthilata devera di 
bin kontrola wan de ew hêz dijberî hev 
tevdigerin.  

Ji bo Rûsya û DYA’yê jî heman tişt 

derbasdare her çendî wan li ser hin 
xalên giştî lihev kiribe jî di gelek deveran 
de nakokiyên kûr di navbera wan de der‐
dikevin.  

Dawiya dawî her dewletek ji van 
dewletan li gorî berjewendiyên xwe tev‐
digere. Ji bo wan ne girîng e ku ji bo ar‐
manca wan çend kesên sûriyeyî mirine. 
Her wiha ji bo wan qet ferq nake ew ji 
kîjan pêkhateyê ne yan jî kî ne yan jî çi 
dixwazin.  

Ji bo Rûsyayê tişta herî girîng berfi‐
rehkirina desthilatdariya wan ya li Sûri‐
yeyê ye. Ji wan re ne derde ku pergaleke 
çawa were avakirin, demokrat be yan jî 
dîktatorî be. Derdê wê ew e ku rejîmeke 
li gorî xwe, li gorî berjewendiyên welatê 
xwe biparêze.  

Mixabin di vî şerê desthilatdariya van 
hêzan de li ku derê xaleke zeîf bibînin wê 
dikin qurban. Mixabin niha ev bêdengiya 
Rûsyayê li hemberî binpêkirinên ku tên 
kirin jî heman tişte. Rûsya me wekî xala 
lawaz dibîne û dixwaze me li Efrînê û hin 
deverên din jî kiribû dîsa me bike qurban.  

 
Armanc Kobanê ye 
Wekî mînak beriya çend rojan hevdîtin 

di navbera Rûsya û Tirkiyeyê de çêbûn lê 
piştî wê civînê êrîşên li ser deverên berde‐
wam kirin ew jî tê wateya ku lihevkirinek 
çênebûye û Tirkiye ji bo bazarên nû zex‐
tên xwe berdewam dike.  

Ji aliyekî din ve êrîşên Rûsyayê yên li 
ser Idlibê bi rengekî dijwar berdewam 
dikin. Li wir hin komên çete hene yên ku ji 
bin kontrola artêşa tirk jî derketine û ew 
wan wekî qurban ji êrîşên rejîma Sûriye û 
Rûsyayê re tên hêştin. Li hemberî vê yekê 
artêşa tirk dixwaze ku Rûsyayê jî çavên 
xwe ji êrîşên li ser Bakur û Rojhilatê Sûri‐
yeyê bigire. Niha dewleta tirk bi hemû 
hêza xwe dixwaze têkeve ew deverên 
berê ku di xwest bi riya çeteyên DAIŞ’ê bi‐
dest bixe. Dixwaze deverên Rêveberiya 
Xweseriya Demokratîk ji aliyê cografî ve ji 
hev qut bikin. Dagirkirina Efrînê, Serêka‐
niyê û Girê Spî jî bi heman armancê bû. 
Niha jî êrîşên wê yên li ser Eyn Îsa û Cizîrê 
bi armanca qutkirina Kobanê ya ji deverê 
ye. Dixwaze xwe bigihîne riya navnete‐
weyî ya M4 da ku Kobanê bi tenê bihêle û 
têkliya wê ji herêmên din qut bike.  

Ji aliyê din berxwedaneke mezin ji 
aliyê HSD’ê ve tê kirin û di warê dîploma‐
siyê de jî xebatên rêveberiya Bakur û Roj‐
hilatê Sûriyeyê berdewam dikin da ku 
çareseriyekê ji pirsgirêkên giştî yên  Sûri‐
yeyê re peyda bikin.  

 
Bêdengiya Rûsyayê 
Tişta herî girîng ji bo Rûsyayê ew e ku 

her tişt vegere berê û her tiştî bixe bin 
kontrola xwe. Ji ber wê heta sed salan jî 
ev rejîma Sûriyeyê bimîne nikare ji bin 
deynên Rûsyayê xelas bibe. Rûsya dix‐
waze her tiştî vegerîne rejîma di bin 
kontrola xwe de. Ji bo ku bikaribe wan 
deyn û pereyên ku xerç kirine bidest bi‐
xîne. Siyaseta Rûsyayê ji destpêkê de 
heta niha bi vî rengî ye, ew herdem li 
gorî vê yekê tevdigre yan tev ji min re 
yan jî ez ê xera bikim.  

Heke Rûsya bixwaze dikare niha re‐
jîmê mecbûr bike ku bi rêveberiya Bakur 
û Rojhilatê Sûriyeyê, HSD û MSD’ê re 
rûne û çareseriyekê bibînin. Lê Rûsya vê 
yekê nake û dixwaze her tişt li gorî wê 
be. Dixwaze vê yekê wekî mijara bazara 
bi tirkan re ji xwe re bikar bîne. Rûsya 
gelek caran ev bazar kirine û wekî deve‐
rên din ji xweseriya demokratîk re her di‐
bêje heke hûn deverê teslîm nekin vayê 
artêşa tirk amade ye ku were.  

Roja Kobanê pîroz be
Piştî berxwedana Kobanê dest pê kir, bi milyonan kurd 
li çar aliyê cîhanê rabûn ser piyan. Kurdistaniyan berê 
xwe dan Kobanê û bi berxwedana dîrokî DAIŞ têk birin 

Navenda Nûçeyan 

Navenda Nûçeyan 

Êrîşên li ser Rojava  
û bêdengiya Rûsyayê

Piştî projeya wezareta çand û turizmê ya 
tirk qeyum û mutahîdê xwe yê kayseriyî, 
siloganek bi bedena Amedê ve daliqan‐
dine: " Sur yeniden diriliyor." Kurdiya wê; 
Sûr ji nûve vedije. 

Sala 2015 UNESCO beden a Amedê, 
taxên nav bedenê û baxçeyên Hewselê 
wek mîrate hilbijart, ango êdî ew sûr ne 
tenê ya kurdan lê her wiha ya cîhanê ye jî. 

Sê xalên ne di hesaban de bûn îro ji 
me re diyar in: 

1‐ Demografiya Amedê ne ya berê 
ye. Xelkê li Sûrê mîna mirov nokan li 
tehtê bixe, her yek bi aliyekî ve belav 
bûn.   

2‐ Mîmariya avahiyên nava Sûrê 
rengek nû ye. Li şûna xaniyên ji kevrê 
reş û spî (taybetmendiyek Amedê ye) û 
bi hewş, dîwarên ji betonê danîne û ji 
"kevirên kaplama" yên Kayseriyê ew 
nuxumandine.  

3‐ Li pişt avahiyên (TOKİ) rantek zêde 
heye. Wekî endeziyar Şerefxan Aydin di 
hevpeyvînê de (Xwebûn 6/9‐ 2021) ji Ri‐

zoyê Xerzî re amaje bi wê yekê dike; 
xwediyên berê mecbûr mane bi perakî 
erzan xaniyên xwe yên wêrankirî bifroşin 
û bi deh qatî zêdêtir carek din bikirin.  

Belkî ji bo gotinên; " em vî şerî nax‐
wazin!" Tahir Elçî hatibû kuştin. Amedê 
ne Ameda berê ye. Strana hunermend 
Mem Ararat a " Andok û Zana" anî bîra 
min.  

Me dil hebû em biçin Minareya 
Çarling ( ku ne minare bû lê dûra seri‐
yek bi ser ve zêde kirine û bûye mi‐
nare), dêra keldniyan Mor Petrus û ya 
Ermeniyan SR. Gregos bibînin. Xwes‐
tina me nîvco ma. Ji aliyê Melikah‐
medê ve mirov ne dikarî taxên xerakirî 
yên sûrê bibîne û li dêran bigere. Ji 
bona tu nikaribî li van taxan temaşe 
bikî, seranser sac danîne ber.  

Îca li qahweya bi navê "Dort Ayakli 
Minare Kiraathanesi" ( ya li hember 
mizgefta Şêx Matar ) şerbeta rîhanê û 
"qehwa osmanî, danîn ber me û ji 
qewla amediyan ve, me xwar. Em ne 
tenê bûn. Komek mirovên din jî mîna 
me li ser kursiyên nizim pişta xwe 
dabûn dîwarê hewşa mizgeftê. 

Ji axaftina nav me de, cîranê me yên 
qehwê ermenî derketin. Diyaloga nav 
me balkêş bû. Ji min ola min pirsîn. Min 

wiha li wan vegerand: Hin dibêjin em 
zerdeştî ne. Ne xem e. Hin dibêjin em ya‐
hudî ne. Ne xem e. Apê min dibêje bav û 
bapîrên me yên xiristiyan. Ne xem e. Ji 
aliyê dê ve, sê bavikan ber bi paş de 
herin, em êzidî ne. Ne xem e. Û diya min 
î misilman rojê pênc caran nimêj dike. 
Ma çi xem e. Eger tu li ola min bipirsî, çi 
ol ji vana yan jî dînek din, bi serneketiye 

ku min îkna bikin. Ma ji wilo çêtir? 
Yek ji van xatûnên ermenî (li Fran‐

sayê dijîn lê ji ’Hatayê’ hatibû Amedê, 
balkişandibû ser çend peyvên latînî yên 
di nav kurdiya min de û ji min pirsî: " 
Ma tu li kuderê dijî?" Min gotê; navê 
gundê ez lê dijîm "Bûka xemilandî" ye. 
Bersiva wê xweş bû: Ne "Sari Gelin" be, 
got, da dûv rehberê xwe Aram û bi 

koma xwe re çû. 
Gotina min nîvco ma ku ez lê vege‐

rînim û bêjim; Belkî herdû xwişkên 
hevdu bin. Ma çi jê çêtir! Min rê nedît 
jê bipirsim; gelo Haçaturyan melodiya 
Sari Gelîn tomarkiriye yan na. Min 
mecal nedît ji wê bipirsim bê ka hayê 
wê ji "Qîrîna Haçaturyan" nivîsa Recep 
Maraşli heye yan na! 

De hema ji Haçaturyan bipirsin

Nîşankom an jî sendroma downê, li gorî lê‐
kolînên zanistî, ji nexweşiyekê bêtir wekî 
cudahiyeke zikmakî hatiye pênasekirin. Nî‐
şankom (Sendrom/syndrome), bi taybetî ji 
bo pirsgirêkekê yan jî cudahiyekê bi hev re 
derketina gelek êş û nîşanan e. 

Ev cudahî, ji ber zêdebûna kromozoma 
21’ê derdikeve. Kromozom yekeyên 
DNA’yê ne. DNA (Deoksîrîbonukleîkasît), di 
her jîndaran de taybetiyên zikmakî pêk 
tîne. Ev taybetî bi rêya kromozoman der‐
basî nifşên nû dibin. Kromozom, di DNA’yê 
de ji bo hilgirtin û veguhastina taybetî û nî‐
şanên mirovan kar dikin. Li gorî rewşa asayî 
ji dê 23, ji bav jî 23 kromozom derbasî her 
zarokekê/î dibin. Bi kurtasî mirov 46 kro‐
mozoman di xwe de dihewînin. Ango her 
kromozomek du cure ne lê di nîşankoma 
downê de kromozoma 21’ê dibe 3 cure. Ji 
ber vê yekê wekî trîzomî 21 jî tê binavkirin. 
Navekî wê yê din jî mongolîzm e. 

Nîşankoma downê cara yekem ji aliyê 
bijîşkê îngilîzî John Langdon Downî ve, di 
sala 1866’an de, wekî sendroma downê 
hatiye pênasekirin. Di sala 1959’an de jî 
Jérôme Lejeuneyî jî wekî trîzomî 21’ê nav 
lê kiriye. 

Kesên downî dişibin hev lê wekî her 
mirovan ew jî xwedî taybetiyên cuda ne. 
Gelek ji wan ji aliyê hiş ve hinekî sivik in, 
kêm in lê hinek jî bi jîrîtiya xwe derdikevin 
pêş.  

Hinek taybetiyên wan ên fizîkî wiha ne: 
•Çavşûjin in (wekî çavên asyayiyan) 
•Rûyên wan pan in, pozên wan wekî 

perçiqî bin 
•Bejnkurt in 
•Guhên wan biçûk in 
•Piraniya wan zimanên xwe derdixin 

derve 
•Dest û lingên wan biçûk in 
•Laşên wan sist in, wekî hevîr nermik in 
•Di kefa destên wan de bi tenê xetek 

heye 
Me di serî de gotibû nîşankoma downê 

ne nexweşiyek e, cudahiyeke zikmakî ye. 
Kes ji kesî venagire. Ji ber ku ne nexweşiye 
nayê astengkirin jî. Lê bi rêbazên wekî fîz‐
yoterapiyê astengiyên fizîkî ango laşî bipi‐

ranî tên çareserkirin û dikarin jiyana xwe 
biaramî bidomînin. 

Gelek kesên downî dema jidayik dibin 
dilên wan qul in. Ev qul carina heta teme‐
nekî bixwe ji holê radibe, carina jî divê bi‐
jîşk bi rêya nişdariyê wê qulê bigirin.  

Pirsgirêkeke din a li pêşiya kesên 
downî qelewiya zêde (obezîte) ye. Li gorî 
mirovên din xetereya obezîteyê li ser wan 
pir zêde ye. 

Ji aliyê xurifînê jî ew di xetereyê de ne. 
Jixwe xetereyeke çêbûna alzheîmerê jî nî‐
şankoma downê ye. 

Pergala wan a parastinê lawaz e. Ji ber 
vê zû nexweş dikevin. 

Li gorî mirovên din diranên wan zû 
kurmî dibin. Divê malbat paqijiyê piştguh 
nekin. 

Di demên berê de ji ber bêderfetiyan, 
ji ber baweriyên pûç û vala (digotin dîn in, 
tişt hatine dorê û hwd.) kesên downî zû di‐
mirin. Ev mirin jî ne ji ber downîbûnê bû, ji 
ber encamên downê bû. Lê di serdema îro 
de derfet pir bûne, mirov hinekî jîr bûne. 
Di serdema me de kesên downî zêdeyî 60 
salî jî dijîn. 

Em dikarin nivîsa xwe bi van rêzikên gi‐
rîng bidawî bikin: 

•Heke zarokên we yên bi downê hebin 
divê hûn serî li bijîşk bidin. Dibe ku dilên 
wan qul bin, rehên wan xetimî bin, avêtina 
dilên wan ne asayî be. 

•Laşên kesên downî sist in, lawaz in. Ji 
bo jiyaneke bitendurist û bêastengî divê 
malbat têkiliya xwe ji fîzyoterapîstan qut 
nekin.  

•Ji ber lawazbûna masûlkeyan nikarin 
bihêsanî bimeşin, tev bigerin. Xwarina dix‐
win jî nikarin biferikînin (bihezmînin). Ji 
ber vê pêşniyarên pisporên parêzê (diye‐
tîsyen) gelek girîng in. 

•Diranên wan zû kurmî dibin. Divê 
malbat li gorî pêşniyarên diransazan tev 
bigerin. 

•Ji bo pirsgirêkên axaftinê jî terapîstên 
ziman û axaftinê pêwîst in. 

Bi kurtasî kesên bi nîşankoma downê 
ne nexweş in, ne dînin jî. Ji baweriyên pûç 
û vala dûr, bi rêbazên zanistî kesên downî 
jî dikarin bimeşin, bigerin, bizewicin, bibin 
xwedî zarok û hwd. 

Li navçeya dîrokî ya Sûra Amedê, di 
17’ê cotmehê de bi navê “Jûra Bîrê” 
pêşengeha Şêwekar Ahmet Guneş‐
tekîn hat vekirin. Pêşengeh dê heta 
dawiya meha kanûnê  vekirîbe. Ji 
roja ku pêşengeh vebûye heta niha, 
bi rexneyên ku lê hatin kirin re gelek 
nîqaş û nirxandin jî der barê pêşen‐
gehê û armanca wê de hatin kirin û 
hê jî tên kirin. 

Wekî rojnamegerekî beriya çend 
rojan ez jî çûm pêşengehê û ez li 
hemû beşên wê geriyam. Di vê ni‐
vîsa xwe de ez jî dixwazim der barê 
pêşengeha “Jûra Bîrê” de çend tiş‐
tan bibêjim û qala roja çûm pêşen‐
gehê tişta ku min li Sûrê dît bikim.  

Dema çûm pêşengehê, destpêkê 
ji beriya ku bikevim hundir li derve 
çavê min bi tacegula seroka giştî ya 
ÎYÎ Partiyê Meral Akşener ket. Min ji 
xwe re got, ‘Heke ev “bîr” a kurdan 
be û keseke mîna Akşener ji bo xatirê 
vê “bîrê” tacegul şandibe wê demê 
gelek tişt guherîne.’ Lê piştî ku têke‐
tim hundir mîn dît ku “bîr” tenê ne ya 
kurdan e. Hê ji “guhertinê” re maye! 

Dema ku mirov dikeve hundirê 
Birca Keçikê ku pêşengeh lê ye “Alfa‐
beya Winda” mirov pêşwazî dike. Di 
alfabeyê de navê bi sedan kesên ku 
hatine windakirin nivîsandîne. Lê mi‐
xabin rexmî ku piraniya van kesan 
kurd in jî nivîsandina navê wan bi te‐
vahî bi tirkî ye. Yanî li “Alfabeya 
Winda” kurdî jî winda ye. 

Dîsa piştî ku mirov di “Qorîdora 
Hejmar 5’an” a bideng Zindana 
Amedê tê bibîrxistin de derbas dibe 
dikeve du beşên din ên peşengehê 
yên li rex hev. Di beşekê de bi qayîşan 
êrîş ango îşkence li tîpên kurdî (Q, W, 
X) tê kirin. Di beşa din de jî bideng û 
nîşandina salên ku bûyerên biêş pêk 
hatine yên Komarê tên bibîrxistin. 

Balkêş e li rex îşkencekirina tîpên 
kurdî dengê strana “Eledim Eledim” 
tê dayîn. 

Di pêşengeha ku îşkence li tîpên 
kurdî tê kirin de zimanê kurdî tune ye. 
Li jêra pêşengeha ku li jora wê îş‐
kence li tîpên kurdî tê kirin “Alfabeya 
Winda” ya kurdî lê windaye bi tirkî 
hatiye çêkirin. Di rewşeke wiha de 
gelo mirov dikare bibêje ku ev “bîr” 
bîra kurdan e? Bi ya min na. Jixwe bi 
gotinê angaşteke wiha ya Guneştekîn 
jî tune ye. Lê dema ku mirov bala xwe 
dide bersivên Guneştekîn ên têkildarî 
bertekên li dijî wî rewş diguhere. Di‐
bêje, ‘min xwestiye vegerim mala 
xwe’. Heke kurdek bixwaze vegera 
mala xwe bi vê destpêkê, bi zimanê 
xwe vegere mala xwe!  

Dixwazim qala tişta ku min di 
heman rojê de li Sûrê dît jî bikim. 
Piştî ji pêşengehê derketim min berê 
xwe da kuçeyên nav Sûrê ku beriya 
5 salan şerekî dijwar lê qewimîbû. Li 
taxa Fatîhpaşayê çavê min bi jineke 
navsere ku li nav avahiyeke dîrokî ku 
piraniya wê nehatiye hilweşandin li 
hev diçe û tê ket. Ez çûm cem û min 
xwe pê da nasîn. Bi naskirinê re got, 
‘tu wêneyê min nekişînî, dê malbata 
min bixeyîde’.  

Bi şertê ku ez wêne û dîmenên 
wê nekişînim jina navsere ji min re 
axivî û qala serboriya wan rojan kir. Li 
gorî vegotinên wê, dema ku şer li 
Sûrê qewimiye heta demekê bavê wê 
û çend ferdên malbata wan terka 

mala xwe nekirine. Piştî ku bûka wan 
birîndar dibe terka malê dikin. Bi ar‐
manca ku tiştekî bi mala wan nebe 
terka mala xwe nakin lê rexmî ku di 
şer de tiştekî bi avahiyê nabe jî niha 
beşeke avahiyê li holê tune ye.  

Avahiya ku qala wê dikim avahi‐
yeke dîrokî ye û ji 3 malan pêk tê. Di 
nava wê de hewş hebûye û her sê 
mal li dora wê bûne. Lê niha tenê du 
malên avahiyê mane û malek bi te‐
vahî hilweşandine û kirine rê. Rê nî‐
şanî min dide û dibêje’ ‘dema ku bavê 
min û bûka me tên vir ji ser hişê xwe 
diçin. Tişta hatiye kirin qebûl nakin’. 

Amûrên nav malê hê jî di ava‐
hiyê de ne. Jina navsere ku naxwaze 
wêne û dîmenên wê bikişînim û 
navê xwe bide, ji bo berhevkirina 
van amûran hatiye malê. Boxçikeke 
kel û pelên hûrik ên malê dabû hev 
û dibir mala ya niha lê ne. Min jê 
rica kir, wê jî hişt ez wêneyê boxçika 
wê bikişînim. Di boxçikê de ji wêne‐
yên zarokên malê bigire heta nexşe‐
yên laçikan  gelek tişt hebûn.  

Belê, li aliyekî Sûrê birînên ku 
wiha hê nehatine kewandin hene û li 
aliyekî din jî di bin navê “hunerê” de 
galayên bişatafat tên lidarxistin. Kî 
dibe bila bibe mafê kesî tune ye ku di 
van galayan de êşên kurdan ji xwe re 
bikin amûr û ji bo pîrozkirina vê rewşê 
bi hin kesan govend bidin gerandin. 
Dibe ku mirov bê nasîn, lê maf nade 
mirov ku mirov êrîşkarên bîra gelê 
xwe li “Jûra Bîrên” xwe bike mêvan.  

Nîşankoma (sendroma) downêWêneyên rasteqîn ên bîrê! 

Seyidxan Anter 

Kadrî Esen

Fzt. Mustafa Onal                                                                        

Dewleta tirke ya îşgalkere awan‐
bîyayîşê xo ra heta ewro Kurdîstan de 
verva şarê kurd hêrîşê qirkerdişî pêk 
arde û wazena şarê kurd bi temamî 
çinê bikera. Seba naye zî şerê taybet û 
qilêrinî rayir bena. Hetêk ra teberê 
sînoranê xo de bi çekê kîmyewîyan 
hêrîşê ewladanê şarê kurdî kena û 
sucê şerî kena, hetêk ra zî zereyê sîno‐
ran de bi binçimkerdiş, tepiştiş, 
îşkence û gefan wazena vengê şarê 
kurd bibina. Enstrumanê bînî êy nê 
şerrî taybetî zî tecawiz, fihuş û madeyê 
tiryakî yê. Bi taybet di nê serranê 
peyên de selahîyetdarê dewlete, polîs, 
esker, cerdewan, mamoste û îmamî bi 
awayêko sîstematîk Kurdîstan de 
tecawiz pêk anê. Tecawizkarî zî bi 
rayîrê mahkeme û selahîyetdaranê 
dewlete ra yenê pawitiş.  

Dewleta tirke ewro bi tecawiz‐
karîya xo reyna di rojdem de ya. Dî‐
yaro ke bakûrê Kurdîstanî de nê 
qewimîyayîşê sey tecawiz û ajantîker‐
dene organîze û çîyê polîtîk ê, ke hetê 
MÎTî ra yenê plankerdene. Verkêşîya 
nê planan, (qaşo) Wezîrê Ewleyîya 
Zerre Suleyman Soylu (yo) keno. Nê 
planî zî di pratîkî de verva cinîye ciwan 
ê kurd, bi destê polîs, esker û 
çeteyanê tîryakî ra yenê pêk ardene. 
Tewr peyên bajarê Wanî de çawişêke 
pispor tecawizê di wendekaran kerd. 

Çirê badê serra 2000'ine Kurdîstan 
de tecawiz, fihuş, heşîş, tîryak û 
hêrîşanê bînî wina verhîra û xorî yenê 
rayirberdene, gere merdim nayê baş 
bizano. Şerê taybet êy Kudîstanî, di 
qolan ra yeno rayirberdene. Înan ra 
yew tacîz, tecawiz û musnayîşê 
madeyê tîryakî û ferzkerdişê ajantîye. 
Ya diyîne zî binê nameyê heskerdişî de 

embazetîya bi esker û polîsanê tirke 
reyde yo. Ganî merdim xo ra per‐
skbikero ke, çirê cinîyeka kurd bi esker 
ya zî bi polîsêk dewleta tirke reyde 
dekewena têkilîya heskerdişî û 
merdim senî neyarê xo hes keno? 
Keyeyê kurd nayê senî qebul kenê? Zê 
ke yeno zanayîş, tekoşînê cinîyanê 
kurd, civatî de şoreşê zîhnîyetî pêk 
arde. Cinîyanê tirkan zî naye ra cesaret 
û îlham girewt. Na rewşe hetê îqtîdarê 
faşîstî ra baş ame dîyiş û bi no sebeb 
hêrîşê cinîyan keno. Goreyê înan, eke 
cinî bêra bêîradekerdiş, do civat zafêrî 
lez bêro teslîmgirewtiş. Coka tecawiz 
zê perçeyêk polîtîkayanê qirkerdişî 
Kurdîstan de yenoa rayirberdiş. Bi 
tecawiz reyde vîr, hêz û çand zî yenê 
qetilkerdiş. Nê hêrîşî tenê verva be‐
denê cinîyan nîyo, di heman wextî de 
hêrîşê verva fikrê cinîyan yeno ker‐
dene. Ameyîya cinîyê ciwan êy kurd ke 

hetê nê kesan ra yenê kayekerdiş, 
bena sîya û êdî hetê fikrî ra nê cinîyî 
yenê qetilkerdiş.  

Rayverê Şarê Kurd Abdullah 
Ocalanî di analîzêk xo de vat bî: 

”Kerdeneyê zê tecawiz, fihuş û 
madeyê tîryakî ke Kurdîstan de yenê 
avervistiş, di esasê xo de polîtîka û 
planê hukmat û rejîmê lejê taybetî ser 
ra, bi destê hêzê înan êy şerê taybetî 
yenê pêkardene. Eke ma na yewe 
wina zelal û eşkera fehm nêkerê, o 
wext do bêro mehneya ke ma diş‐
menê xo ra çîyek fehm nêkerdo. Çîyê 
ke ez îşaret kena, di eşkerayîyanê 
Walîyê Sêrtî de xo danê teber. Nê plan 
û polîtîkayan zaf net, zaf eşkera û zaf 
akerde ano ziwan. Vatişê ke fekê ey ra 
vecîyabî wina bî; ‘Di cayo ke kerrayan 
berzo, wa fihuş bikero’. Walî bi 
awayêko ke tede qet şik û gumanî çinî 
yo, vet orte ke rejîm û hukmatê şerê 
taybetî verpersîyar û rayirverê 
polîtîkayanê tecawiz û fihuşo ke Kur‐
dîstan de yenê avervistişî yê.” 

Zê encam vejîyeno orte ke, dewleta 
tirke bi nê hêrîşanê xo wazena 
averşîyayîş, vurnayîş û şoreşo ke bi 
verkeşîya tekoşînê Têgêrayîşê Azadîya 
Kurdîstanî mîyan de şarê kurdî de pêk 
arde, bikera hedef û înan çinî bikera. Bi 
no sebeb gere bêro zanayîş ke nê hêrîşî 
hetê rejîm û hukmatê tirkî ra di 
çarçoweya konseptê şerê taybetî de 
yenê kerdene. Gere ma zê cinîyê ciwan 
bizanê ke ma kamî, kotî ra ameyê, ma 
wayîrê çand û tarîxêko senîn ê û ma 
eşkenê xo û ameyîya xo dişmenî ra senî 
bipawê. Bê ke ma dewleta mêtînger ke 
wazena ma qir bikera ra tesîr bibê, gere 
ma fehm bikerê ke ma şikenê senî xo 
înan ra bipawê. Gere ma di na mijare 
de heşîyar bê, verva şerê taybetî xo 
rêxistin bikerê û teqez bi qatîl û tecaw‐
izkaran reyde têkilî nêronê. Gere ma nê 
tecawizkaran tehşîr bikerê û nê şerrî 
taybetî puç bivecnê. 

Neyarê şarê xo reyde têkilî meronê

Dokumentê şuxilnayîşê çeka kîmyewîye
Dima ke têkoşînê çekdarî destpêkerd 
gazê kîmyewîyî vejîyayî werte. Doku‐
mentanê nimiteyan ê dewlete de wina 
nusîyayêne ke gerîlayî wa pê gazê 
jehrînî bikişîyê. Talîmatê winasênî 15ê 
Tebaxe ra dima zêdîyayî û 80an de 
kewtî destê çapemenîye. 

Dokumentê bi tarîxê 25ê sibata 
1986î yê Fermandarîya Hêzan ê 
Xerîban ê Wezaretê Fermandarîya 
Tirkîya de ame waştene ke 'eke hewce 
bibo pê bombaya gazî bivêşnê, 
tunelan bidê gazê jehrînî ver.'Reya 
verêne talîmato ke Orgeneral Necet 
Oztorunî îmza kerd 23ê temmuza 
1989î de kovara Doguyî de weşanîya. 

Dewleta tirke hewce nêdî binimna 
ke depoyanê ci de gazo kîmyewî esto. 
2004 de TRT de fîlmê dokumentê bi 
nameyê 'Yewina Antî‐Terorî' de ame 
mojnayene ke leşkerê tirkî 'bombaya 
çimvêşnayîşî' xebitnenê. Rixmo ke 
Rêxistina Qedexekerdişê Çekan ê 
Kîmyewîyan (OPCW) bombaya çimvêş‐
nayîşî qedexe kerdbî dewleta tirke tim 
vra gerîlayan na bomba xebitnaye. 

Unîversîteya Biradorî yê Îngilîstanî 
serra 2010î de raporêk amade kerd û 
pare kerd ke Dezgehê Endustrîya 
Makîna û Kîmya (MKEK) bombayê CSî 
yê bi 120 mm ber ardî û ho roşeno. Nê 
bombayê ke dewleta tirke viraştbî 
2010 de Fuarê Çekan ê ADDyî yê Kap‐

stadtî de ameyî mojnayene. Rixmê 
hende dokumentan zî OPCWyî der‐
heqê Tirkîya de tehqîqatêk nêda dest‐
pêkerdene. 

11ê gulana 1999î, de herêma Bal‐
likaya ya Şirnexî de zereyê şikefteyêkî 
de 20 gerîlayê ARGKyî ameyî qetilker‐
dene. Dîmenê ke artêşa tirke girewtbî 
2011 de Roj TV de weşanîyayî û wina 
ame vatene: ''Leşkerê ma nika mîyanê 
nê tehlukeyî de yê ke pê jehrî bikewê. 
la reyna zî sey cinawiran, çêran 
dekewenê zereyî. Bêmabên tesîrê gazî 
hema zî dewam keno.'' Goreyê dîme‐
nan fermandarê nê operasyoî Necdet 
Ozel o ke dima bi Serekê Ferman‐

darîya Pêroyîye. Artêşa tirke dima 
îtîraf kerd ke no Necdet Ozel o la der‐
heqê çekanê kîmyewîyan de bêveng 
mende û bi bê hawayî qebul kerd. 

PDSyî 1999 de û Partîya Çepe 
2011 de Qirkerdişê Ballikaya vist ro‐
jdemê Meclîsê Federalî yê Almanya. 
Heyva Sor parçeyê bombayan arê 
dabî û teslîmê televîzyonêkê Almanya 
kerdbi. Tipê Edlî yê Zanîngehê 
Munchenî de eşkera bi ke parçeyê 
bombayan de rêçê gazê CSyî yo 
qedexekerde estê. Kanala ''Kennze‐
ichen D" yê Almanya nê agahîyî 
weşanayî û da zanayene ke nê bom‐
bayî hetê şîrketêka Almanya 

Buck&Depyfagî ra 2015 de ameyî 
rotene Tirkîya. 

Êlula 2009î de nêzdîyê qezaya 
Çelê ya Colemêrgî de şerê mabênê 
artêşa tirke ya tirke û gerîlayanê 
HPGyî de 8 gerîlayî zereyê şikefteyêkî 
de kişîyayî. Şahîdan ard ziwan ke leşk‐
eranê tirkan gazo jehrîn eşt zereyî. 
Heyetêkê heqanê merdiman ê Al‐
manya şi herême, fotogradê cenaza‐
yan girewtî. Heyetî semedê cigêrayîşî 
fotogragî şawitî pisporan. 

Dima pisporan eşkera kerd ke fo‐
tografan ser o manîpulasyon çin o û 
pataloganê Zanîngehê Eppendorfî yê 
Hamburgî dest pê cigêrayîşê fo‐
tografan kerd. Doktoran raporê xo yê 
20ê temmuza 2010î de wina vat: 
''Beşê cêrê bedenî de, mil û rî de zi‐
watîye esta. Mûyê rîyî û sineyî seke 
vêşîyayê asenê. Coka ganî tesîrê 
madeyêka kîmyewîye bêro dîyene.'' 

22‐24ê teşrîna verêne ya 2011î de 
erdê qezaya Çelê ya Colemêrgî de 
Gelîya Qazanî de şer de 36 gerîlayê 
HPGyî şehîd bîyî. Cenazayî bi rojan 
morgê Meletî de ameyî verdayene. 
Dokument û agahîyê cidîyî vila bîyê ke 
dewleta tirke nê gerîlayî pê çeka 
kîmyewîye qetil kerdê. Gerîlayo ke 
hêrişî ra xelisîya vat ke teqayîşî ra 
dima dûyê bi boya meyweyan vila 
bîyo. Çime: ANF

Dewey Ma

Cemîl Oguz

“X”
Numan Kurtuluşî vat; “Wexto ez vî‐
nena birayêk mi bi kurdî xeberî 
dano ez vana ‘Ya Rebî ti pîl ê’ û gi‐
rêdayîşê mi ê qeybî Homayî xurtir 
beno.” 

Wexto ke kurdêke enî rêzikan 
biwano go vajo: “Eno merdim çiqas 
merdimêke bi qîmet û qedirzan o. 
Homa ci ra razî.” 

Partîya Numan Kurtuluşî eno 18 
serrî yo hakimê Tirkîya ya. O zî cî‐
girê serokê ene partî yo. Hukmat di 
destê înan de yo, ê zagonan vira‐
zenê, heta cayke tesîr ro edalet û 
huqûqî zî kenê. Ma 20 serrî bidî ka‐
leke, la ma bawnî di 5 serranê peyî‐
nan de kurdîya ke Kurtuluşî pesnê 
cay dawo senî ameya qedexeker‐
diş… 

‐ Enstîtuya Kurdî ya Stenbolî 
tena xebata kurdî kerdêne. Ne sîya‐
set, nê zî çîyêk bîn. Bi zagono ke 
hukmatî vet ame girewtişî. (1) 

‐ Komeleya Nuştoxanê Kurd zî 
bi eno awa ame girewtiş; xebata 
înan zî tena serê kurdî û nuştoxanê 
kurdan de bî. 

‐ 9 melayê kurdî ke xutbe bi 
kurdî wend bî ameyî tepiştiş. Ê eştî 
hepis. (2) 

‐ Meclîs de wexto ke mebûsêk 
kurd bi kurdî çîke vano zey “X” (zi‐
wano ke nîno fehmkerdiş) yeno 
nuştişî. 

‐ Meclîsê Tirkîya de di serra 
2021’î de bi çar ziwanan, bi îngilîzî, 
fransizî, rusî û erebî sîmultane wer‐
ger ame kerdiş, la kurdî çinî yo. (3) 

‐ Rayedaranê dewlete kaya 
şano ay Navenda Çanda Mezopo‐
tamya bi nameyê “Bêrû” semedo bi 
kurdî bî Stenbol û Riha de qedexe 
kerd (4) 

‐ Qayûmê ke înan şirawitî serê 
bajaranê kurdan heme tabelayê 
kurdî betal kerdî. 

Hewce keno ma weko bîn ni‐
mûneyanê bînan biyarê ziwan ser? 
Nê. Enî nimûneyî bes ê.  

Wexto Enstîtu ame girewtişî 
birêz Kurtuluşî va çîke? Nê. Wexto 
melayê kurdî semedê xutbeyê bi 
kurdî ameyî tepiştiş Kurtuluşî va; 
“Ya Rebî ti çi pîl ê, haniyo bi kurdî zî 
xutbe yeno wendişî” û va “gere ê 
nêrê tepiştiş, înan vera bidê”? Nê, 
nê va. Wexto Meclîsê Tirkîya de 
kurdî zey “X” ame nuştişî Kurtuluşo 
ke bi xo zî meclîs de yo dij vejîya, 
va; “Ana mekerê, no ziwanê way û 
birayanê mi yo”? Nê, nê va.  

Wexto endêke çî biyê, neheqî 
virazîyawa merdimo ke rayedar bo 
û heta enka qet veng nêvetbo, ma 
go enka senî te ra bawer bikerê? 
Ene persê qeybî merdimanê bînan 
zî derbas bena.  

Qey ma ehmeqê ma enî vati‐
şanê ê ra û vatişanê merdimanê 
bînan ke verî ê zî mîyanê partîya 
destihilatdar de bî û enka partî vi‐
raştî ra bawer bikerê? Egir şima 
vanê; “erê ma ehmeq ê” çiman ser. 
Egir şima vanê; “nê wele ma zî bi 
aqil ê”, reyna çiman ser. 

Baş o, çirê ew enka ana vano? 
Qey meseleya weçînayîşî bîya 
nizde? Belkî... Zeman go tewr baş 
çîyan bimojno ra. 

1‐ 
https://diyarname.com/news.php?
Idx=25203

cemilo@diyarname.comHêlîn Uzel

Me dîsa ji we re çend tiştanok ango 
mamikên xweş amade kirine. Her wiha 
em dixwazin hûn ji kerema xwe tiştên li 
ba xwe binivîsin û ji me re rêkin E‐maila 
rojnameyê da ku em wan jî biweşînin.  

1‐ Ew çi ye ku doh doh bû 
Sibê sibê ye 
Gelo ew çi ye? 
 
2‐ Tiştek min heye  
Mamê mino  
Her diçe hundir  
Gewde ji derve dimîne 
Kî dizane ew çi ye? 
 
Çavkanî: Mamikên Botanê  
Berhevkar: Rênas Xendekî û Dildar Botî 

XAÇEPIRS

JI JOR BER BI JÊR  
 
1. Kamçûr, diravên desthilatdar ji wela‐
tiyan werdigirin 
2. Nesîhet, pend 
3. Agir 
4. Rojeke hefteyê 
5. Navê qehremaneke jin a şerê Kobanê  
7. Heyam, çax 8. Razan 
10. Ji niha û pê ve 
11. Bawerî 
13. Nalîn, fîxan  
14. Bazirganiya ku berê dihate kirin, 
koma ku bi gelek sewalan diketin rêwî‐
tiya bazirganiyê 
16. Navê meheke salê 
19. Jûr 20. Zeviya ku tê avdan, ne bejî   
21. Hinav, zik 
23. Notayeke muzîkê  

JI ÇEPÊ BER BI RASTÊ  
 
1. Parçe, hinek ji tevahiyê 3. Ji nişkan ve 5. Meheke biharê   
6. 2 zarokên bi hevre çêdibin 7. Şîş 9. Bajareke bakurê Kurdistanê  
12. Meşrû, heq, mafdarî 14. Cînavkeke tekakesî  
15. Golik an jî miha ku deqek spî li ser eniya wê ye  
17. Dirb 18. Tûj 22. Aşiq, kesên ji hev hez dikin

Qerf û Henek
xwebûn

Tiştanok (mamik)

Bersivên me ev in:

1‐ Îro 2‐ Kevçî

Bersiva hefteya borî

Li herêma derya reş meleyek hebû. Rojekê mele dê li mizgeftê li pêşiya 
cemaetê nimêj bike. Ji nişkê ve yek li pey melê dibêje: Mele îro maça 
tîma Trabzonê heye, nimêjê zû xelas bike û îro weazan meke da em he‐
rine maçê. 

Mele bi ya cemaetê dike û zû dest bi nimêjê dike. Diçe rûke û sec‐
deyê nîvco dike ,dibê êdî ez ê silavê bidim rast û çepê xwe. Silavê dide 
rastê piştre jî dide çepê 
xwe û wiha disekine û 
dûvdirêj dike . 

Cemaet dibêje: Xoce, 
em baş pê de diçûn çi bû 
tu sekinî ma? 

Mele dibêje: Me zû 
kir, em rastî radarê 
hatin, li çepê me miftî 
heye.   

 
Berhevkar: Nasir Aslan

 Mele û maç

Kewê Redkan

Kera Min
Te dît di bajarokê me de her sal em 
zeviyên paziyan (pincarê ku di fabrî‐
qan da şekir jê derdixin, navê din jî 
'silq' e) diçinin, dema payiza dereng 
jî em wana ji nava zeviyan derdixin û 
dişînin bajarên mezin ên din, ji bo 
şekir ji wan paziyan derxin. Îca der‐
xistina wan a ji bin axê zehmet e, ji 
aliyê din ve jî dema payîzê li derve, 
serê sibê û heta ku tarî dikeve erdê 
dest û lingên me diqerimin, em dice‐
midin, ne xwarineke germ, ne jî ça‐
yeke kelandî heye. Di nava mehekê 
de em hemû paziyên di nava zeviyan 
de derdixin, ger em wan zû bi zû 
dernexin, dema wan derbas dibe û 
xera dibin. A din jî li ber seqema 
şevê dicemidin, ne tam û ne jî lam tê 
de dimîne. 

Bi salan e, em hemû cînar dor bi 
dor alîkariya hevûdu dikin, paziyên 
kîjan cînaran di nava zevîyan de bi‐
mîne, em bi hevre direvin hawara cî‐
naran, ew jî weke me direvin û tên 
hawara me. Cînareke min heye, ze‐
viyên wê tune ne, ew hema carnan 
bi peretî, carnan jî bi dil û can diçe 
alîkariya cînaran, emrê wê ji yê me 
hemûyan mezintir e. Carnan em qet 
naxwazin ew li ber wê sir û sermayê 
bitevize, sermayê bigre û nexweş bi‐
keve, jixwe kesekî wê jî tune ye ku li 
dor serê wê bigere, lewma em 
hemû lê miqate dibin. 

A min, ez im û kereke min heye, 
dana êvarê dema karê me xelas 
dibe, ez hinek pincara di nava zeviyê 
de dikim xurcika kera xwe û dibim 
malê. Ji bo mirîşk û werdekên xwe. 
Ew ji wan hêşnahiyên şêrîn hez 
dikin, kera min jixwe ji sibehê heta 
êvarê di nava zeviyan da diçêre, me‐
sela wê ya birçîbûnê tune ye. Car‐
nan dema vegera malê, gunehê min 
pir bi cînara min tê, jêre dibêjim; bi 
peyatî heta malê nemeşe. Ware li 
ser pişta kera min siwar bibe heta 
derekê. Ew jî hema hazire ku ez jêre 
bibêjim were li kera min siwar bibe. 
Xwe avêt ser pişta kera min û min 
kindirê stûyê kera xwe da destê 
xwe. Ez bi peyatî, ew jî li ser kera 
min, carnan heta malê jê peya nabe, 
carnan jî di nîvê rê de peya dibe. 
Dîsa rojekê ez wisa westiya me qet 
nikarim gavekê jî bavêjim. Dema kar 
qediya, min xatir ji wan xwest, xwe 
avêt ser pişta kera xwe, berê xwe da 
malê, hema bi lez cînara min hat pê‐
şiya min girt, xwest ez peya bibim û 
ew lê siwar bibe. Min got ez îro pir 
westiya me, nikarim bi peyatî herim, 
filan û bêvan. Cînarên din gotin; 
Zexê (navê wê Zelêxan e, em jêra di‐
bêjin Zexê) were em bi hevre bime‐
şin, ew îro pir westiyaye, bihêle bila 
here. Zexê got; Naaa û na, ez dixwa‐
zim li ser pişta kera te herim mala 
xwe. Vir de û wê de Zexê ez ji ser 
pişta kera min avêtim erdê. Quna 
xwe danî ser pişta kera min lê kera 
min wekî kevir û zinarekî ji cihê xwe 
nelivî û gavek jî neavêt. Zexê ya me 
çoş ha çoş, kir û nekir ker ji cihê xwe 
nelepitî. Paşê ji kera min peya bû, 
çend gotinên pîs û xirab jî li pey min 
kirin. Bi tena serê xwe; berê xwe da 
malê û çû. Dema ew çû, min jî herdu 
çavên kera xwe maçî kir, wê heta 
malê ez li ser pişta xwe birim. Zexê 
hê jî ji min re xeberan dide, ji min 
xeyidiye... 

Çand û Huner
xwebûn

Mihrîcana Filmên Kurdî ya Hamburgê 
ya 12’emîn bi merasîmekê dest pê 
kir û heta 3’yê mijdarê dê bi dome. 

Di destpêka merasima mihrîcana 
filman de hunermend Pervîn Çakar û 
Ertan Tekîn derketin ser dikê û hu‐
nera xwe pêşkêş kirin. Filmê derhê‐
ner Şewket Emîn Korkî "The Exam" 
(Ezmûn) jî wekî filmê destpêkirina 
festîvalê hat nîşandin. Filmê Ferît Ka‐
rahan "Okul Traşi" jî dê wekî filmê bi‐
dawîkirina mihrîcanê bê nîşandin. 

Di çarçoveya mihrîcanê de dê 43 
film bên nîşandin. Di nav van de kur‐
tefîlm, belgefîlm û filmên metrajdirêj 
hene. ‘Ezmûn’, ‘Okul Traşi’ (Tiraşa Di‐
bistanê), ‘Sidiq û Panter’, ‘Birîndar 

im’, ‘Bavanî’, ‘Abur’, ‘Gorulmuştur’ 
(Hat dîtin), "Pêlavsor" hin ji wan fil‐
man ku dê bên nîşandin. 

Her wiha di mihrîcanê de du heb 
panel jî hene. Ji wan yek bi sernavê 
‘Li 4 parçeyan sînemaya kurdî’ ye ku 
29'ê cotmehê hat lidarxistin.  

Panel bi moderatoriya Ferhan 
Sterk û bi beşdariya Ekrem Heydo, 
Şewket Emîn Korkî û Haşîm Aydemîr 
hat lidarxistin. 

Panela din jî bi sernavê ‘Li Kurdis‐
tanê windakirina nasnameya hawir û 
dîrokê’ 31'ê cotmehê pêk hat. Di pa‐
nelê de Zana Kîbar bi rêve bir û 
Mesut Alp û Veysî Altay jî axivîn. 
HAMBÛRG

Mihrîcana Şanoya Kolanan ya 
15’emîn a Merîwanê îsal jî wê di 
navbera 23 û 28’ê cotmehê bihata 
lidarxistin, lê ji ber şewba koronayê 
taloq bû. Mihrîcana navneteweyî ya 
şonoya kolanan a bajarê Merîwanê 
ya rojhilatê Kurdistanê di 28’ê cot‐
mehê de saet di 17:00’an de li Parka 
Şanoyê dest pê kir. Ji gelek deverên 
rojhilatê Kurdistanê, bajarên Îranê û 
welatên din hunermend bi berhe‐
mên xwe tev li festîvalê bûn. 

Mihrîcan îsal ji 6 beşan pêk tê û 
ev beş wiha ne; serbest, ayînî, cûre‐
yên din ên pêşkêşkirinê, zarok, 
ciwan û beşa taybet e. Îsal beşa pêş‐
birka şanoyê jî li 6 beşên din ên Mih‐
rîcanê hat zêdekirin. Bi giştî 31 
berhem ji bo Mihrîcanê hatine qe‐
bûlkirin ku wê di Mihrîcanê de werin 
pêşkêşkirin. 

Mihrîcan wê heta 1’ê mijdarê bi‐
dome û di dawiyê de wê serketiyên 
her beşê werin xelatkirin. MERÎWAN 

Kovara Destar ya ku 3’ê mehan ca‐
reke tê çapkirin bi hejmara xwe ya 
duyemîn derket. Di kovarê de nîvî‐
sên zaravaya kirmancî, soranî û kir‐
manckî yên li ser wêjeyê hene. Di 
hejmara duyemîn de 56 nivîs 
hene.Kovar bi pêşengiya Enstîtuya 
Kurdî ya Amedê bi dirûşmeya “Des‐
tara kurdî hûr dihêre” tê derxistin. 
Her wiha di desteyên wê yên cur bi 
cur de rêvebirên PEN’a Kurd, Enstî‐
tuya Kurdî ya Stenbolê, MED‐DER, 
Komeleya Wêjekarên Kurd, Kome‐
leya Nivîskarên Mezopotamyayê, 
Enstîtuya Kurdî ya Stockholmê, Ens‐
tîtuya Kurdî ya Almanyayê, Enstîtuya 
Kurdî ya Brukselê, Enstîtuya Kurdî ya 
Swîsreyê û gelek nivîskarên din jî cih 
digirin. Di kovarê de beşên wek des‐
tarê rexneya wêjeyî, wêjeya devkî, 
roman, çîrok, ceribandin, bîranîn, 
helbest, kovargeriya kurdî, wêjeya 
cîhanê, werger, kirmanckî û soranî 
hene. AMED 

Huner wek çalakî û rêbaza xwehekirina 
mirov, pêşîlêgirtina biyanîbûna bi xwe‐
zayê re, di navbera heyînên xwezayî û 
awayê hebûna wan de xwewatedarki‐
rinê derketiye holê. Bêguman huner 
aliyê herî kûr, hevgirtî û têkel ê xwedî‐
çandbûna ku mirovahiyê di tevahiya 
pêvajoya hebûna xwe de afirandiye. Ji 
ber ku derfeteke xwederbirînê ya ew 
qas xurt e, rol û pêşengiya hunerê ya di 
nav hebûna civakî de her tim roleke se‐
reke bûye. 

Ji ber ku têkiliya ku bi civakê re saz 
kiriye ew qas stratejîk, sereke û pêşeng 
e, bêguman bandoreke mezin li hel‐
westa hunermend a xwebicihkirina di 
nav civakê de jî dike. Ev xwebicihkirin û 
hilberîna hunerî çiqas demokratîk, çiqas 
asoyî be; çiqas nêzî avakirina civakî, 
xwenûkirin û derfetên xwemezinkirinê 
be, çiqas di hundir de be, ew qasî dikare 
ji bo civakîbûnê sûdewer be û piştgiriyê 
bide azadî û pêşketina takekesî. Çi di 
nav civakên xwezayî yên beriya desthi‐
latdariyê de û çi jî di nav kom û komi‐
kên civakî yên ku rêveberî û pergala 
hiyerarşîk a ku heta îro domiyaye red ki‐
rine de, têkiliya ku huner û hunermen‐
dan bi civakîbûnê re danîne, têkiliyeke 
wiha demokratîk û asoyî esas girtine. 
Çavkaniya hilberîna vegotina hunerî 
civak û civakîbûn, têkiliyên civakî bixwe 
ne. Cihê ku hilberîna hunerî, berhema 
hunerî ya ku derdikeve holê lê tê parve‐
kirin jî qada herî berfireh a civakî ye. 
Ango di nav civakên ne hiyerarşîk de 

huner bi awayê herî berfireh di nav ra‐
çînkên civakê de hilberînê esas digire. 
Bingeha xwe ji hemû raçînkên civakî û 
xweseriyên takekesî digire. Parvekirinê 
jî li hemû qadên civakî pêk tîne. Bi vî 
awayî hem di pêvajoya afirandinê de 
hem jî di pêvajoya parvekirinê de hilbe‐
rîna hunerî ji aliyê estetîk ve vediguhere 
pêvajoyeke ku civakê xwedî û mezin 
dike. Vê yekê ji jor ve na, ji hundir ve, bi 
awayekî asoyî pêk tîne. 

Di pergala civakî ya bûrjûwayê de 
wek hemû awayên danîna têkiliyan, rê‐
vebirina civakê û awayên hilberînê, awa‐
yên hilberîna hunerî û parvekirina wê ya 
bi civakê re de jî avaniyeke bi her awayî 
hiyerarşîk heye. Huner bixwe veguheriye 
navgîneke pênasekirina xwebicihkirina 
hiyerarşîk. Huner derxistine asteke elît, 
her kes nikare biafirîne, her kes nikare 
xwe bigihînê, ji derveyî civakê û di ser ci‐

vakê re ye. Wek encama vê yekê jî di 
navbera civak û hunerê de û pê ve girê‐
dayî hunermend û civakê de têkiliyeke 
hiyerarşîk hatiye sazkirin. Hunermend bi 
perwerdehiya bûrjûwaziyê ya ku wergir‐
tiye, awayê jiyanê, awayê xwehekirinê û 
daneheva xwe ya rewşenbîrî, endezya‐
reke/î civakî ya/ê ku civakê ji jor ber bi 
jêr ve estetîze dike û teşe didê ye. A rast, 
xemeke hunermendê/a bûrjûvaziyê ya 
ku wisa zêde dakeve jêrê jî nîn e. Li gor 
wî/ê her ku dakeve jêr, hiş û asta zanîna 
ku ji hunera wî/ê fam bike dikeve, ji ber 
vê yekê jî çînên jêrîn ne muxatabên hu‐
nermendê/a bûrjûwa ne. Gava ku mirov 
ji vî aliyê ve lê binihêre, ji bo ku huner 
xwe bigihîne civakê, pergaleke têra xwe 
kategorîk û hiyerarşîk hatiye avakirin. Li 
gor angaşta ku dibêje huner ji aliyê 
kesên elît, ku heta astekê perwerde 
bûne û xwediyê daneheveke rewşenbîrî 

ne ve dikare bê têgihîştin, kategoriyên 
hunerê yên ku ji bo têgihîştina van der‐
dora hatine hilberandin û hatine pêşkêş‐
kirin hene. Ev kategorî li gor perwerdehî, 
awayê jiyanê û asta dahata qadên civakî 
ji jor ber bi jêr ve hatine rêzkirin. Her ku 
ber bi kategoriyên jêr ve dadikeve huner 
ji awayê şîrovekirina jiyanê ya estetîk û 
awayê vegotinê derdikeve, vediguhere 
bes çavkaniyeke şahiyê. 

Di navbera beşên hunerê de jî ev ka‐
tegorî û dabeşkirinên hiyerarşîk hene. 
Beşên hunerê yên wek wêne, peyker, 
opera, bale, muzîka klasîk a rojava zêde‐
tir ji bo çînên jor û heta astekê jî çînên 
navîn tên dîtin. Beşên hunerê yên wek 
wêje, şano, sînemayê jî zêdetir wek 
karên hunerî yên çîna navîn tên dîtin. Ji 
bo xizanên ku beşeke herî zêde ya civakê 
pêk tînin, kedkar û bêkaran jî zêdetir 
awayên muzîkê hatine destnîşankirin. Ev 

awayên muzîkê jî ne muzîkên xwediyê 
çawaniyekê yan jî pîvaneke hunerî ne. Ji 
wê zêdetir berhemên ku bi hêsanî tên 
afirandin, dişibin hev û dubarekirina hev 
in ên wek gotin û rîtmên arabesk pop ên 
wekhev in. Cih û qadên civakî yên ku ev 
beşên hunerê lê tên pêşkêşkirin jî dîsa li 
gor kategorî û hiyerarşiya hunerî ya di 
nav çînên civakî de ji bo hunerê tên ava‐
kirin û veqetandin. Cih û avahiyên ku hu‐
nerên ji bo çînên jorîn ên civakê lê tên 
pêşkêşkirin bi piranî li navendên bajaran 
hatine avakirin û avahiyên mezin ên dî‐
rokî û avahiyên nûjen ên bi heybet in. 
Her ku ji jor ber bi jêr ve tê stadyûm, ze‐
viyên li kêlekên bajaran ên ku hîna avahî 
lê nehatine çêkirin, eywanên şahiyan 
dibin cihên pêşkêşkirina hunerê. 

Sedema ku huner di nav avaniyeke 
ew qas hiyerarşîk de, di nav pergala ci‐
vakî de xwe heyî dike, dibe parçeyekî 
pergala desthilatdar a ku ji jor ber bi jêr 
ve civakê dîzayn dike û bi rê ve dibe, ji 
bo ku desthilatdarî û hiyerarşî ji nû ve bê 
afirandin û rewakirin xwediyê roleke ew 
qas girîng e bêguman pêhesîna xwediyê 
desthilatdariyê ya ku dîtine huner ji aliyê 
cewherî û teşeyî ve çiqas bi bandor e û 
cewher û teşeya wê çawa dikare vegu‐
here navgîneke dijcivakbûnê ye. Ev 
awayê xwederbirandina estetîk û rola 
pêşengiyê ya ku bi sedsalan civakê ji bo 
xwebirêxistinkirnê, têkilîdanînê û çare‐
serkirina pirsgirêkên xwe bi pêş xistiye, 
pergalê ji hêlekê ve bi pêkutî, qetliyam û 
qedexekirinan hewl daye ku bêbandor 
bike. Ji aliyê din ve jî huner veguheran‐
diye alaveke bicihanîna pêdiviyên li gor 
pergala xweafirandinê, veguherandiye 
alava kûrkirina kedxwariyê û vehilberan‐
dina wê. Xwestiye ku van hewldanên 
xwe hemûyan ligel hev pêş bixe. 

Li Hamburgê filmên kurdî

Mihrîcana şanoyê ya 
Merîwanê dest pê kir

Hejmara 2’yemîn 
a Destarê derket

Hunera civaka hiyerarşîk û wek 
antîtez hunera civaka demokratîk 1

Îlham Bakir 

Ji bo abonetiyê

Penceşêra malzarokê yek ji kansera jî‐
neokologê ya herî berbelav e. Li gor Rê‐
xistina Tenduristiyê ya Cîhanê (WHO) di 
sala 2020’î de 417 hezar û 367 jin bi êşa 
penceşêra malzarokê ketine. Ev rêje ji 
sedî 45 ê hemû penceşêrên jinan pêk tê. 
Di nav penceşêrên jinan de cudabûna 
wê ya herî mezin ev; tespîtkirina zû ya 
nexweşiyê û dermankirina wê, rêjeya ji 
rizgarbûna vê nexweşyê zêdetir dike. 

Malzarok, lebata sereke ya hilberînê 
ye ku fetus pêşveçûna xwe di vir de 
temam dike. Di navbera rovî û mîz‐
dankê de cih digire. Nêzî 7,5 cm qam, 3 
cm jî qalindiya wê heye. Ew ji şaneyên 
bi navê endometeiumê pêk tê. Dema bi 
rêkûpêk di ûretûsê de qalind dibe, ku 
dem tê weke xwînê derdikeve derve. Ev 
şane carna bi hin guhartinên neasayî 
dabeş û zêde dibe, wê çaxê ev dibe 
penceşêra malzarokê yan jî penceşêra 
endometeiumê.  

4 qonaxên vê nexweşiyê hene. Qo‐
naxa yekem: Girêba li hin deverên mal‐
zarokê ye, hîn belav nebûye. Qonaxa 
duyem: Girêba bi darfirehî (berbelavî) 
malzarokê heya tevna girêdanê ya devê 
malzarokê bûye. Lê negihaye girêkên 
lenfê. Qonaxa sêyem: Girêba darfirehî 
derveyî malzarokê , lûle û hêkdankên 
fallopînê her wiha girêkên lenfê bûye. 
Qonaxa çaremîn: Girêba, darfirehî der‐
veyî malzarokê, rovî, mîzdank û pişika 
spî bûye. 

Sedemên vê nexweşiyê baş nayên 

zanîn lê hin faktorên xetereyê hene ku 
pêşî li pêşketina penceşêrê digirin. Ev jî; 
Nexweşiyên hormonî ne: Endometriyum 
ji astên guhartinên estrojen û progeste‐
ronê bandor digire ev jî rêya penceşêrê 
vedike. Heke hinek din behsa van hor‐
mona bikim dikarim van bibêjim; jixwe 
estrojen hormonek bi nav û deng e. Rola 
vê canikê yek ji berpirsyariya 
zêdebûnê/zayînê ye, avakirina avahiya 
bedena jinê, pirçbûna binçeng û ranê 
stûr, mezinbûna pêsîran û birêkûpêkki‐
rina çerxa reglê/cila ye. Rola pepûka pro‐
gesteronê jî ya sereke amadekirina 
malzarokê ya ji bo zayînê û her meh piştî 
ovulationê (hêk avêtin/piştî cila) ew alî‐
kariya qalindbûna xêzika malzarokê dike 
da ku hêka fertîlîzekirî amade bike. Heke 
hêka fertîlîzekirî tunebe asta progeste‐
ronê dadikeve û regl dest pê dike. Wexta 
estrojen ji progesteronê bêhtir dixebite 
û progesteron bes hormonan çêbike 
dibe sedema vê penceşêrê. 

Li gor îstatîstîkan ji sedî 75 jinên bi 
nexweşiyê dikevin di ser 50 saliyê re ne. 
Gotinek di nav civakê de heye wexta em 
dibêjin “waaow dapîr/bapîrê min gelek 
bitendurist e zû neket menapozê ev jî ji 
ber ku li gundan dijîn an jî berê xwarin û 
vexwarin başbûn û hwd. Na wexta we ev 
li derdora xwe dît berê wan xizmên xwe 
bidin jînekologekê ji bo pêşgiriyê. 

Kesên ku di temenekî biçûk de ango 
pêşiya 12 saliya xwe bêrêkûpêk regl 
dibin û bi derengiya reglê re rû bi rû di‐
mînin ji ber estrojenê bêhtir di bin xete‐
reyê de ne. Piştî 55 saliya xwe ketina 
menopozê jî xetereyek e. 

Kesên ku zarok neanîne; min li ser vê 
sedemê zêde lêkolîn kir ji ber ku tib di 
destê mêran de ye û wan li gora 

xwe(laşê mêra) edilandine hinek bêba‐
werî kete dilê min; yanî min got, gelo 
dibe ku ji ber jinan teşwîqî zayinê bikin 
ev sedem danîne? Axir di hemû lêkolînan 
de behsa vê yekê kirine. Dibêjin di hemil‐
bûnê de estrojen zêde dixebite hema 
progesteron jî nahêle estrojen zêdeyî 
xwe bixebite yanî di hemilbûnê de xete‐
reya vê nexweşiyê kêmtirîn dibe. 

Heke di dîroka malbatê de kesên di 
nav xizmên xwe yên pileya yekem de 
nexweşiya penceşêrê hebe ew jî dikevin 
bin xetereyê û divê her car kontrolên 
xwe kêm nekin! 

‐Diyabet û hîpertansiyon: Diyabeta 
tîp 2 û hîpertansiyona wan heye. 

‐Ên bi tumorên ovarîonê ne: Ev rewş 
rêjeya derxistina estrojenê zêde dike 
yanî xetereye. 

‐ Kesên zêde qelew/obez ji yên zeîf 
3 qat bêhtir di bin xetereyê de ne. 

Nîşaneyên vê nexweşînê; 1)Xwînri‐
jandina vajînayê, 2) Herikîna neasan (ji 
vajînayê tê, ku ne 

xwîn ne (weke girêzê), 3) Xwîna di 

navbera du reglan de, 4) Xwîn, rijandina 
piştî menopozê, 5) Dirêjbûna dema cila, 
6) Êşa pelvîk( jêra zik), 7) Di dema têki‐
liya cinsî de êş, 8) Zêde û ji nişkêve 
winda kirina kîloyan 

Teşhîskirina vê nexweşiyê li gor fêm‐
kirina wê tê guhartin. Di ultrasona vajînal 
û hîsteraskopiyê de bi hin alavan dikevin 
hundirê vajînê. Heke diyar nebe bi biyop‐
siya endometrial parçe tê stendin. Bi vê jî 
diyar nebe li emeliyatxanê dilatasyon û 
kurtaj tê kirin; devê malzarokê bi awa‐
yekî fireh vedikin û dîsa parçe jê digirin. 
Teşhîskirineke din jî tomografiya compû‐
ter û rezonansa magnetîkî ye. 

Tedawîya vê nexweşînê; Rêbaza 
herî zêde tê bikaranîn tedawiya neşterî 
ye. Malzarok, hêkdank û lûlên hêkdankê 
tên derxistin. Her wiha girêkên lenfê tên 
paqijkirin û ji tevnên derdorê parçe digi‐
rin. Heke emeliyata neşterî kêm bimîne 
û nexweşî di astek pêşketî de be, giha be 
organên din ji bo şaneyên bipenceşêr 
bên kuştin, kemoterapî tê bikaranîn. Piştî 
tedawiyê nexweş bi periyodên rêkûpêk 
tê şopandin û di hin testan re derbas 
dibe. Ger piştî destwerdana neşterî xete‐
reya dûbarekirinê hebe, piştî rakirina 
malzarokê terapiya tîrêjê tê kirin. Heke 
penceşêr belav bûbe ji bo wê belavbûnê 
kêm bikin an mezinbûyina girêbayê as‐
teng dikin an jî hormonên progesteronê 
bi dozên bilind didin nexweşan. 

Mirov çawa dikare vê nexweşînê as‐
teng bike? Ji bo pêşîlêgirtina vê nexwe‐
şiyê rêyek teqez tune lê bi hin tedbîran 
mirov dikare xetereyê kêm bike. Ev jî; 
xwarin û vexwarina bi tendurist, giraniya 
parastina xwe, birêkûpêk exercise, her 
sal li cem jînekologekî/kê kontrol. 

Penceşêra ûterûsê (malzarok)
Şîndar Akinci

Li welatê me dema mirov bixwaze qeh‐
weyekê vexwe, wê di cizweyeke ku ji sifir 
hatiye çêkirin bêhneke xweş ber bi pozê 
we ve bê. Ger mirov bixwaze di germa 
havînê de dewekî hênik vexwe dê di nav 
qedehên bi madena sifir hatine neqişan‐
din de dewekî tamxweş were ber mirov. 
An sêniyek, gumgumek, tepsiyek an jî ala‐
vekî din… Tev ji sifir hatine çêkirin.  

Li Kurdistanê gelek taybetî hene ku 
wekî kevneşopî hebûna xwe diparêzin. 
Gelên li Mezopotamyayê jiyane bi hunera 
destan gelek afrînerî gihandine roja îro. Di 
vê beşê de jî em ê berê xwe bidin destka‐
riyeke ku ji berê ve li Kurdistanê heye. Ev 
taybetî, honandin an jî çêkirina alavên ji 
madena sifirê ye.  

Madena sifir berî zayînê di sala 4000’î 
de ji bo çêkirina amûran hatiye bikaranîn. 
Zêr, zîv an jî sifir di xwezayê de bi lêgerînê 
dihatin peydakirin. Piranî ji bo bêxin nav 
amûrên xwe dihat bikaranîn. Ji ber ku bi 
lêgerînê dihat peydakirin bi tena serê xwe 
nedihat bikaranîn. Lê berî zayînê di sala 
4000’î de êdî bi tena serê xwe jî ji bo çêki‐
rina alavan hatiye bikaranîn.  

Madena sifir ji ber ku nerm e, di çêki‐
rina alavên tûj ango wekî çekan de neha‐
tiye bikaranîn. Piştî ku hatiye dîtin ku toza 
sifir tê gel hev û alav jê çêdibin, bêhtir ji 
bo çêkirina alavan hatiye bikaranîn.  

Li bajarê Amedê di lêkolînên Kotê 

Berçem de gelek taybetiyên dîrokê nîşan 
didin ku li Kurdistanê jiyana niştecihî dest 
pê kiriye. Her wiha bidestxistina hin ala‐
vên li herêmê tê fêmkirin ku bikaranîna 
madenan jî wekî huner ango destkarî di 
serdemê de jî hebûye. Li gor rûpelên dî‐
rokê berî deh hezar salan jî li Kotê Ber‐
çem madena sifir hatiye bikaranîn.  

Çawa ku roj bi roj her tişt pêş dikeve 
bikaranîna madena sifir jî pêş ketiye û 
wekî destkariyeke newaze heta roja me 
hatiye.  

Sifir di serdemên berê de bi awayê 
derb û lêdan hatiye çêkirin. Paşê hin şê‐
wazên din jî pêş ketine. Di roja me de 
mirov dikare bibêje ku di çêkirina alavên 
sifir de hemû şêwaz tên bikaranîn.  

Li gor şêwaza lêdanê pêşî sifir li ser 
agir tê nermkirin, paşê bi alîkariya çakû‐
çan motîf û nexş li ser alavê têne çêkrin. 

An jî alav bi xwe jî bi lêxistina çakûçan di‐
keve şiklekî.  

Di dawiyê de şêwazeke din a balkêş 
hatiye kifşkirin. Bi bizmaran an jî alavên 
wekî bizmar tûj sifir tê xiritandin an jî ko‐
landin û bi vî awayî motîfên hûriktir û 
xweşiktir derdikevin holê. Ji alavên ku bi 
vî awayî tên çêkirin re motîfên xiritandî 
yan jî kolandî tê gotin.  

Dema mirov tî dibe yan jî bixwaze tiş‐
tekî vexwe, li Kurdistanê hûn berê xwe 
bidin ku derê jî wekî nîşaneyeke Kurdis‐
tanê, dê bi alavên sifir vexurekên we 
werin ber we. Cizweyeke qehweyê, tasekî 
neqişandî yê dewê, sêniyek xwarinê, tep‐
sîyek an jî alavekî xemla malan… Ji bilî van 
pêkan e ku hûn rastî gelek alavên din ên ji 
sifir hatine çêkirin bibin.  

Niha jî em hinekî berê xwe bidin çêki‐
rina firaqên ji sifir, em pêvajoya honan‐

dina sifir yek bi yek nîşan bidin.  
Tê gotin ku ev hunera bêhempa ji Er‐

menan derbasî çanda Kurdan bûye. Ma‐
dena sifir di destê hosteyên Ermen de 
dibû huner û bi rêya şagirtiyê hosteyên vî 
karî zêde dibûn. Lê piştî gelek zehmetiyan 
ku Ermen li welêt jiyane, hêdî hêdî hoste‐
yên Ermen kêm bûn û hunera wan bû 
dewlemendiyeke çanda Kurdî.  

Helbet ji bo çêkirina firaqan pêşî sifir 
tê hilbijartin. Paşê sifir li ser agir tê nerm‐
kirin, ji bo tewandin ango şiklekî. Carnan 
alavên ku têne çêkirin tenê ji parçeyekî 
pêk nayên. Wekî çend parçe tên amade‐
kirin û bi alîkariya agir ev parçe bi hev ve 
tê danîn. Ji ber ku agir parçeyan nerm 
dike hinek sifir dikin nav û bi saya wî sifirê 
di navberê de dihele herdu parçe qayim‐
tir bi hev ve dibin.  

Çêkirina alavên ji sifir sebr û hêzeke 
xurt dixwaze. Wekî gelek destkariyan sifir 
jî piştî ku dirûvê xwe digire bi lêdana ça‐
kûçan îcar motîf li ser têne çêkirin. Her 
çiqas ji dîrokê heta roja me ev giraniya vê 
destkariyê hinekî sivik bûbe jî hê jî têra 
xwe zehmetiyên wê hene.  

Piştî ku dirûvê berheman diyar dibe, 
êdî dor tê nexşandina wan. Karê ku sebrê 
dixwaze li vir destpê dike. Bi çakûçan li 
alavên wekî bizmar didin û ew jî cihê xwe 
di berhema sifir de çêdikin. Bi vî awayî şikl 
ango motîfên li ser berhemê derdikevin 
holê. Lê ji ber ku sifir madeneke nerm e 
pêkan e ku zû bitewe. Yanî bi lêxistina bi 

hêz a çakûç dibe ku berhem bitewe. Ji ber 
vê yekê hin qalibên perçeyî hene ku pêşî 
wan dixin hundirê alavê. Bi wan qaliban 
alav ji hundir ve ji cihê xwe nalebite û bê 
pirsgirêk nexşên li ser berhemê derdik‐
evin holê.  

A rastî di çêkirina alavan de gelek pê‐
vajo hene. Piştî ku berhem ji qalib derdi‐
keve da ku bermahîkên sifir werin 
paqijkirin, di nav mekîneyekê re têne der‐
baskirin. Li derdora berhemê tu zêdebûn 
namînin û berhem paqijtir dibe.  

Ji bo guherandina rengê berhemê 
oksit tê bikaranîn. Alava ku hatî oksîtkirin, 
dîsa bi alîkariya mekîneyan tên biriqan‐
din. Tenê ev pêvajo jî têra xwe zehmet e. 
Ji ber ku bêhneke dijwar a vê pêvajoyê 
heye ji bo xebatkaran jî ev rewş zehmetir 
dibe. Ev pêvajoya ku jê re tê gotin kalayki‐
rin, her wiha tişta herî girîng a destkariya 
sifirê ye.  

Xanên Amedê yên xwedî dîrok û mî‐
mariyeke newaze bi vê destkariya hêja 
rengîntir dibin. Hunera hosteyên kedkar 
rengekî dî jî li welat zêde dike û ber bi 
mal, gund û bajaran ve belav dibe. Heta 
carnan tenê ev yek jî dibe sedema hatina 
serdêran. Berhemên ji hosteyên xwe dûr‐
ketî carnan dibin fincanek û şahidiya civa‐
tên germ dikin. Carinan dibin semawerek 
û hevaltiya rêwitiyê dikin. Carnan tenê 
dibin diyariyeke nîşaneya bajarê qedîm.  

Û dibe rengekî welat û di nava berhe‐
mên bêhempa de cihê xwe digre.  

Hunera hosteyên kedkar alavên sifir 
Bêrîvan Karatorak

